
AYER LI M AU  - Projek 
Rancangan Tebatan Banjir 
(RTB) akan disegerakan bagi 
mengatasi masalah banjir 
yang melanda negeri ini. 
         EXCO Pengurusan Ban- 
jir Negeri Datuk Rahmad 
Mariman berkata perkara 
itu merupakan langkah pe-
nyelesaian jangka panjang 
terbaik. 
         Katanya, empat dari 
enam projek RTB yang dir-
ancang pembinaannya, telah 
diluluskan oleh kerajaan pu-
sat. 

         "Kita ada enam RTB 
yang bernilai hampir RM1 bi-
lion dan empat daripadanya 
telah diluluskan. 
         "Selain itu, seperti di Lu-
bok China, jalan penyele-
saian adalah membina em- 
pangan Sungai Jernih. 
         "Bagi penyelesaian jang- 
ka pendek, kita akan per-
baiki ban atau tebing sungai 
yang pecah dan rosak serta 
membesarkan calvet di ja-
lan-jalan yang dikenalpasti," 
katanya. 
         Beliau berkata demikian 

dalam sidang media kepada 
selepas melawat beberapa 
kawasan yang dilanda banjir 
di sekitar Lubok China, di 
sini, 19 Dis lalu. 
         Hadir sama pengarah 
Ahli Dewan Undangan Ne-
geri (ADUN) Ayer Limau 
Datuk Hameed Mytheen 
Kunju Basheer, Pengarah Ja-
batan Kerja Raya (JKR) Me-
laka Datuk Ir.Ismail Abd 
Rahman dan Pengarah Jaba-
tan Pengairan dan Saliran 
(JPS) Melaka Abdul Hakim 
Hamzah.

Rancangan tebatan banjir akan disegerakan - EXCO

SERI  NEGERI  - Mangsa 
banjir di Melaka tidak 
perlu membuat laporan 
polis untuk menerima 
bantuan RM1,000 yang 
diberikan kerajaan, kata 
Ketua Menteri Datuk Seri 
Utama Sulaiman Md Ali. 
         Sebaliknya beliau berkata, 
mereka yang terkesan hanya perlu 
mendapatkan pengesahan dari-
pada Jawatankuasa Pembangunan 
dan Keselamatan Kampung (JPKK) 
di kawasan masing-masing sahaja. 
         Beliau berkata, dengan cara itu 
ia akan membantu mempermu-
dahkan proses pemberian bantuan 
banjir dari Agensi Pengurusan Ben-
cana Negara (NADMA) kepada se-
tiap mangsa terlibat. 
         "Saya rasa tidak perlu buat 're-
port' polis semua, kita mudahkan 
urusan mangsa banjir ini mereka 
banyak kerja nak buat nak cuci ru-
mah semua. 
         "Jika JPKK dah sahkan dan 

ada gambar mangsa terse-
but terlibat bencana banjir 
tidak perlu lagi len-
gahkan, JPKK boleh terus 
hantar kepada pejabat 
daerah masing-masing 

dan serahkan kepada 
NADMA," katanya. 

         Beliau berkata demikan pada 
sidang media Pasca Mesyuarat 
Exco Kerajaan Negeri Melaka di 
Seri Negeri, 23 Dis lalu. 
         Dalam pada itu, beliau juga 
meminta supaya semua agensi ter-
libat mempermudahkan penyalu-
ran bantuan kepada mangsa banjir 
dalam kadar segera. 
         "Susulan pengumuman ban-
tuan RM100 juta oleh Perdana 
Menteri tempoh hari, di Melaka se-
mua mangsa banjir diminta untuk 
melaporkan kepada pejabat daerah 
masing-masing. 
         "Selain itu, semua pegawai 
daerah serta agensi yang berkaitan 
diminta mendapatkan laporan ter-

perinci bagi membantu mangsa 
banjir," katanya. 
         Mengenai projek atasi banjir di 

negeri ini, Sulaiman berkata untuk 
tahun ini sahaja, kerajaan negeri 
telah melaksanakan sebanyak 383 

projek-projek jangka pendek se-
perti menaik taraf parit, longkang 
dan lain-lain membabitkan kos se-
jumlah RM37 juta. 
         Selain itu, katanya, lapan pro-
jek berskala besar bernilai RM931.2 
juta juga akan dimulakan secara 
berperingkat selepas peruntukan 
dilulukan kerajaan persekutuan 
bagi mengatasi banjir di negeri ini. 
         Jelasnya, antara yang akan 
dimulakan ialah seperti Rancangan 
Tebatan Banjir (RTB) Sungai Me-
laka Fasa 1 serta menaik taraf 
Kolam Tebatan Banjir Krubong se-
bagai dwi-fungsi untuk tebatan 
banjir dan sumber air Negeri Me-
laka.  
         Mengulas lanjut, Sulaiman 
berkata, setakat ini Jabatan Pen-
gairan dan Saliran (JPS) Melaka 
telah mengenalpasti 124 'hotspot' 
banjir di seluruh negeri. 
         Ia membabitkan 59 kawasan 
di Melaka Tengah, 23 di Alor Gajah 
dan 42 di Jasin.

SULAIMAN di sidang media Pasca Mesyuarat Exco Kerajaan Negeri Me-
laka di Seri Negeri.

Melaka permudah urusan mangsa 
banjir terima bantuan - KM

KETUA Menteri Datuk Seri Utama Sulaiman Md Ali menghadiri Mesyuarat Khas Pengu-
rusan Bencana yang dipengerusikan Perdana Menteri Datuk Seri Ismail Sabri Yaakob me-
lalui sidang video di Bilik Mesyuarat MMKN di Seri Negeri, 21 Nov lalu. Mesyuarat itu 
turut dihadiri Menteri-menteri Besar dan Ketua-ketua Menteri serta kepemimpinan ter- 
tinggi dalam agensi keselamatan negara.

RAHMAD (tengah) meninjau keadaan sungai di Lubok China selepas banjir melanda kawa-
san itu, baru-baru ini.

BANJIR

KUALA LUM PUR - Per-
dana Menteri Datuk Seri Is-
mail Sabri Yaakob mengu- 
mumkan empat inisiatif yang 
akan dilaksanakan agensi ke-
rajaan dan sektor perbankan 
bagi meringankan beban ra-
kyat dan peniaga perusahaan 
mikro kecil dan sederhana 
(PMKS) yang terkesan banjir. 
         Ismail Sabri menerusi 
kenyataan pada 22 Dis berka-
ta, Bank Simpanan Nasional 
(BSN) akan menyediakan  
pembiayaan kewangan peri-
badi tanpa faedah sehingga 
RM5,000 dan bagi tujuan itu 
BSN memperuntukkan 
RM100 juta untuk ringankan 
beban mangsa banjir mem-
beli peralatan dan kelengka-
pan rumah yang musnah 
akibat bencana itu. 
         Beliau berkata, mora-
torium (rehat bayaran) enam 
bulan pertama ke atas pem-

bayaran ansuran bulanan 
pembiayaan itu dan inisiatif 
berkenaan terbuka kepada 
mangsa-mangsa banjir di se-
luruh negara. 
         Menurut Ismail Sabri 
Tekun Nasional juga meng-
khususkan dana berjumlah 
RM30 juta untuk Pinjaman 
Pemulihan Banjir Pembia-
yaan bagi perusahaan kecil 
dan sederhana (PKS) mikro 
yang terkesan.  
         Katanya bagi pinjaman 
sehingga RM10,000, tiada 
kadar faedah dikenakan dan 
moratorium bayaran balik di-
berikan untuk 12 bulan. 
         Tambah beliau, Bank 
Negara Malaysia (BNM) juga 
sedang berusaha menambah 
peruntukan ke atas Kemuda-
han Bantuan Bencana 2022 
atau Disaster Relief Facility 
(DRF) 2022 daripada RM200 
juta kepada RM500 juta ber-

dasarkan keperluan semasa. 
         Inisiatif lain kata beliau 
ialah bantuan bayaran balik 
pinjaman untuk mangsa-
mangsa banjir bagi pinjaman 
perumahan dan hartanah, 
kenderaan, kad kredit serta 
pinjaman peribadi sehingga 
enam bulan. 
         “Antara kemudahan ter-
masuklah penangguhan atau 
pengurangan bayaran balik 
ansuran,” katanya. 
         Beliau berkata kesemua 
inisiatif berkenaan adalah lan-
jutan daripada bantuan kera-
jaan yang diumumkan sebe- 
lum ini termasuk bantuan 
wang ihsan berjumlah RM 
1,000 bagi setiap ketua isi ru-
mah bagi membantu mering-
kan beban Keluarga Malaysia 
yang terkesan akibat banjir. 
         “Saya amat bersimpati 
dengan kesengsaraan dan ke-
payahan yang terpaksa di-

tanggung oleh Keluarga Ma- 
laysia akibat terkesan dengan 
bencana banjir baru-baru 
ini,” katanya.  

         Beliau berkata mangsa-
mangsa banjir di Kelantan, 
Terengganu, Pahang, Perak 
Negeri Sembilan, Melaka, 

Kuala Lumpur dan Selangor 
terpaksa menanggung keru-
gian akibat kemusnahan har-
ta-benda. - BERNAMA

4 inisiatif ringankan beban rakyat,  
PMKS terkesan banjir - PM

BENTONG - Kerajaan akan menyumbang 
RM10,000 kepada waris bagi setiap ahli ke-
luarga yang meninggal dunia akibat bencana 
banjir yang melanda negara ketika ini. 
         Perdana Menteri Datuk Seri Ismail 
Sabri Yaakob berkata beliau akan menda-
patkan senarai nama mereka yang terkor-
ban daripada pusat bencana daerah, bagi 
memastikan sumbangan itu disampaikan 
segera. 
         “Kita amat simpati dan sedih dengan apa 
yang berlaku dan kita akan beri sumbangan…

kita akan salurkan melalui pejabat daerah 
dan mereka akan salurkan kepada waris 
mangsa,” katanya pada sidang media selepas 
melawat mangsa banjir di pusat pemindahan 
sementara (PPS) Sekolah Kebangsaan Bukit 
Piatu di sini, 24 Dis lalu. 
         Dalam pada itu, beliau mengarahkan 
Agensi Pengurusan Bencana Negara 
(NADMA) memudahkan pemberian bantuan 
RM1,000, kepada ketua keluarga yang dit-
impa musibah banjir. 
         Menurut Ismail Sabri sehingga kini 

NADMA telah menyalurkan dana sebanyak 
RM26.9 juta kepada 11 negeri termasuk ne-
geri yang belum dilanda banjir, sebagai per-
siapan awal. 
         Selain itu, beliau berkata Bank Simpa-
nan Nasional telah menaikkan tawaran pin-
jaman peribadi buat mangsa banjir kepada 
RM10,000 berbanding RM5,000 sebelum 
ini, bagi memudahkan mereka membeli ke-
perluan rumah. 
         Bagi membantu negeri yang teruk terje-
jas banjir, Ismail Sabri berkata kerajaan 

memperuntukkan RM50 juta kepada Pahang 
dan Selangor. 
         Katanya Kementerian Alam Sekitar dan 
Air (KASA) juga diarah untuk membantu dua 
negeri tersebut untuk mengepam air yang 
bertakung di kawasan terjejas termasuk di 
Mentakab, Pahang. 
         Selain itu KASA juga akan memulakan 
operasi meluruskan sungai dan membina 
benteng setinggi empat meter bagi persiapan 
awal, sekiranya gelombang kedua banjir ber-
laku. - BERNAMA

Banjir: Bantuan RM10,000 untuk waris mangsa meninggal dunia - PM

KUALA LUM PUR - Dana seban-
yak RM83 juta, termasuk geran 
berjumlah RM25 juta oleh kerajaan 
disalurkan melalui Rangkaian Tin-
dak Balas Bencana Syarikat Berkai-
tan Kerajaan dan Syarikat Pelabu- 
ran Berkaitan Kerajaan (GDRN) 
untuk membantu mangsa bencana 
banjir, kata Menteri Kewangan 
Tengku Datuk Seri Zafrul Tengku 
Abdul Aziz. 
         Beliau berkata Syarikat Pe-
laburan Berkaitan Kerajaan (GLIC) 
dan Syarikat Berkaitan Kerajaan 

(GLC) akan menyumbang RM58 
juta untuk menangani bencana 
banjir, meningkat lebih 100 peratus 
berbanding jumlah RM25 juta yang 
diumumkan sebelum ini.  
         Di samping itu, katanya sejak 
17 Dis, GDRN mula memantau kea-
daan banjir di seluruh negara dan 
telah turun padang untuk menya- 
lurkan bantuan kepada mereka 
yang memerlukan. 
         “Antaranya termasuklah, 
KWSP (Kumpulan Wang Simpa-
nan Pekerja) yang menyediakan 

Kampus Pembelajaran KWSP se-
bagai pusat penempatan semen-
tara; Telekom Malaysia yang mula 
mengaktifkan Pusat Arahan Krisis 
mereka dan bersedia memberi ban-
tuan komunikasi dan perkhidma-
tan kecemasan serta Pharmaniaga 
dan MASKargo yang giat mengh-
antar bantuan kepada mangsa ban-
jir,” katanya dalam laporan Unit 
Pelaksanaan dan Koordinasi Sti- 
mulus Ekonomi Antara Agensi Na-
sional (LAKSANA) Ke-80 yang 
dikeluarkan pada 23 Dis. 

         Beliau berkata sektor perban-
kan juga telah menyatakan kesedia-
an untuk menawarkan program 
bantuan bayaran balik kepada pe-
minjam yang terkesan akibat banjir. 
         Tengku Zafrul berkata kera-
jaan akan terus memantau keadaan 
dan Kementerian Kewangan khu-
susnya sentiasa bersedia untuk me-
nyediakan peruntukan secukupnya 
untuk membantu mangsa banjir 
secepat mungkin. 
         “Kerajaan Persekutuan dan 
kerajaan negeri telah memulakan 

usaha membaiki rumah-rumah dan 
infrastruktur awam yang rosak aki-
bat banjir.  
         “Pelbagai agensi dikerah untuk 
menangani isu banjir di Taman Sri 
Muda, Shah Alam dengan segera. Se-
lain itu, Jabatan Pengairan dan Sali-
ran telah diarahkan untuk menge- 
pam air dari kawasan banjir genang 
ke sungai berhampiran,” katanya. 
         Beliau berkata sebanyak 
RM100 juta diperuntukkan untuk 
menggerakkan usaha pemulihan 
pascabanjir. - BERNAMA

Dana RM83j disalur bantu mangsa banjir 

ISMAIL Sabri melawat mangsa banjir di pusat pemindahan sementara (PPS) D'Sury, Jelebu, 
baru-baru ini. (Foto: Facebook Ismail Sabri Yaakob)

KUALA LUM PUR - Jabatan Metereologi 
Malaysia (MetMalaysia) meramalkan tiada ge-
lombang kedua banjir akan berlaku dalam 
masa terdekat. 
         Dalam satu kenyataan, MetMalaysia me-
maklumkan ia berikutan ramalan kebarang-
kalian berlaku hujan berterusan di pantai 
timur Semenanjung adalah rendah. 
         Menurut kenyataan itu lagi, Luruan Mon-
sun yang diramalkan berlaku pada 27-29 Dis 
ini dengan kebarangkalian untuk berlaku 

hujan berterusan di pantai timur Semenan-
jung adalah rendah berikutan paras kelemba-
pan udara yang rendah. 
         Namun, hujan berterusan berpotensi 
berlaku di Sabah timur dan Sarawak barat 
dalam tempoh tersebut. 
         Ramalan berkenaan adalah berdasarkan 
analisis model European Centre for Medium-
Range Weather Forecasts (ECMWF), Global 
Forecast System (GFS) dan METMalaysia 
Weather Research and Forecasting Model 

(MMD WRF). 
         "Berdasarkan analisis model itu, mera-
malkan berlaku luruan monsun pada 27-29 
Disember dengan kebarangkalian berlaku 
hujan berterusan di pantai timur Semenan-
jung adalah rendah berikutan paras kelemba-
pan udara yang rendah. 
"Namun, hujan berterusan berpotensi berlaku 
di Sabah timur dan Sarawak barat dalam tem-
poh tersebut serta angin kencang dan laut 
bergelora diramal berlaku di perairan Laut 

China Selatan termasuklah kawasan perairan 
Pantai Timur Semenanjung mulai 26 hingga 
29 Dis. 
         "Orang awam dinasihatkan merancang 
perjalanan ke kawasan-kawasan berkenaan 
dan sentiasa peka dengan maklumat terkini 
dan berwaspada,” kata kenyataan jabatan 
itu. 
         Dalam pada itu, MetMalaysia memak-
lumkan pihaknya akan terus memantau kea-
daan cuaca 24 jam sehari, tujuh hari seminggu 
dan akan mengeluarkan amaran hujan berte-
rusan dan amaran ribut petir bila keadaan 
perlu.

MELAKA HARI INI 27 DISEMBER 2021 - 2 JANUARI 20224 LOKAL

TANJUNG BI DARA - Pengerusi Badan 
Perhubungan UMNO Negeri Datuk Seri 
Ab Rauf Yusoh menunjukkan keprihati-
nan terhadap bencana banjir yang berlaku 
di beberapa kawasan di Masjid Tanah, 
hari ini. 
         Beliau yang juga Ketua UMNO Baha-
gian Masjid Tanah telah mengadakan lawa-
tan ke tiga kawasan terkesan di sekitar 
Dewan Undangan Negeri (DUN) Ayer 
Limau. 
         Lawatan itu diadakan sebaik sahaja 
beliau selesai menghadiri dan merasmikan 
Mesyuarat Perwakilan UMNO Masjid 

Tanah, 18 Dis lalu. 
         "Selesai Mesyuarat Perwakilan UMNO 
Bahagian Masjid Tanah tadi terus ke lokasi 
banjir di pekan Lubok China, Taman Wira 
Mas dan Kampung Telok Berembang. 
         "Saya juga berkesempatan melawat 
mangsa banjir di Pusat Pemindahan Se-
mentara (PPS) di SK Telok Berembang," 
katanya dalam satu hantaran di Facebook 
beliau. 
         Dalam lawatannya itu, Ab Rauf turut 
membantu mengagihkan bantuan kepada 
mangsa-mangsa banjir yang ditempatkan 
di pusat pemindahan sementara (PPS).

Rauf prihatin nasib mangsa banjir Melaka

AYER LI M AU - Ban 
empangan Sungai Lubok 
China yang pecah mung-
kin menjadi punca banjir 
besar melanda Lubok 
China baru-baru ini, kata 
Ahli Dewan Undangan Negeri 
(ADUN) Ayer Limau Datuk Ha-
meed Mytheen Kunju Basheer. 
         Selain itu, katanya, keadaan 
sekeliling yang diliputi ladang ke-
lapa sawit turut menyumbang ma-
salah air deras sehingga kejadian 
banjir berlaku begitu pantas. 
         "Saya difahamkan ini adalah 
banjir terburuk selepas kali terak-

hir pada 1971, maksudnya 
sudah 50 tahun tidak jadi 
banjir sebesar ini. 

"Jadi, kita ber-
harap agensi terlibat me-
nyegerakan pembaikan 

ban pecah di empangan se-
lain pengurusan di tali air ju-

ga perlu diselenggara dengan baik. 
         "Pada masa sama, kita juga 
akan mengadakan rundingan ber-
sepadu dengan pelbagai jabatan 
dan pengusaha ladang kelapa sawit 
untuk mengelakkan situasi sama 
berulang lagi di masa akan datang," 
katanya. 
         Beliau berkata demikian ke-
tika ditemui Melaka Hari Ini sele-

pas mengadakan lawatan ke pusat 
pemindahan sementara (PPS) Se-
kolah Menengah Kebangsaan 
(SMK) Lubok China, 18 Dis lalu. 
         Sebelum itu, beliau telah 'ber-
kampung' di kawasan terjejas bagi 
memudahkan segala urusan mang 
sa-mangsa banjir di kawasannya itu.  
         Beliau turut merakamkan uca-
pan terima kasih kepada semua 
pihak yang membantu khususnya 
Polis Diraja Malaysia (PDRM), Ja-
batan Bomba dan penyelamat Ma-
laysia (JBPM), Angkatan Pertaha 
nan Awam Malaysia (APM), RELA, 
Kementerian Kesihatan Malaysia 
(KKM) dan Angkatan tentera Ma-
laysia (ATM).

Ban pecah mungkin 
punca banjir besar 

PAYA RUM PUT – Ahli Dewan 
Undangan Negeri (ADUN) Paya 
Rumput Datuk Rais Yasin akan 
menggerakkan pemimpin setem-
pat, termasuk staf JAPERUN da-
lam membantu mangsa banjir. 
         Beliau berkata, bantuan pasca 
banjir itu akan tertumpu bagi 
membantu aktiviti pembersihan 
kediaman penduduk yang terjejas. 
         “Kami sudahpun bersedia 
‘mode standby’ bukan hanya mem-
bantu ketika banjir bahkan selepas 
banjir juga. 
         “Selalunya di Paya Rumput, 
pasca banjir itu kita akan sama-sa-
ma bergotong-royong dan saya 
akan pastikan team JAPERUN tu-
run membantu,” katanya selepas 
meninjau pusat pemindahan se-
mentara (PPS) Sekolah Kebang-
saan (SK) Krubong, 19 Dis lalu. 
         Menurut beliau, selain parti 

politik, aktiviti pasca banjir itu juga 
nanti akan turut disertai oleh su-
karelawan mahasiswa. 
         “Sukarelawan mahasiswa juga 
sudah menghubungi saya untuk 
turut sama membantu penduduk 
yang terjejas,” katanya. 
         Mengulas lanjut, Rais berkata, 
di Dewan Undangan Negeri (DUN) 
Paya Rumput, seramai 218 pendu-
duk dilaporkan terjejas apabila ke-

diaman mereka dinaiki air dalam 
kejadian 18 hingga 20 Dis lalu. 
         “Untuk itu kami menggerak-
kan segala bantuan bagi memasti-
kan semua penduduk yang terjejas 
berpindah ke PPS. 
         “Kampung Lanjut manis an-
tara lokasi yang teruk terjejas apa-
bila seramai lapan mangsa kita 
terpaksa pindahkan dengan meng- 
gunakan bot,” katanya.

JAPERUN bantu bersih rumah mangsa banjir

Faris Haikal Zakaria

BANJIR

HAMEED Mytheen 

AB Rauf (dua dari kiri) turun padang membantu mangsa banjir di Lubok China. 

Saya  jug a  be rke se mpatan me lawat  

mang sa  banjir d i Pusat Pe mindahan Se me ntara  

(PPS) di SK Te lo k Be re mbang .
“ “

RAIS (kanan) bersama isteri Datin Ernie Aidilia Karim (tengah) menyampaikan 
bantuan kepada mangsa banjir Siti Aisyah Jaapar, 25, di Pusat Pemindahan 
Sementara (PPS) Sekolah Kebangsaan Krubong. Foto: MR. Azli

LUBOK CH I NA - Cakna 
dan prihatin dengan nasib 
mangsa bencana banjir di 
negeri ini, Universiti Teknikal 
Malaysia Melaka (UTeM) 
menggerakkan misi bagi memb-
antu golongan yang terjejas akibat ben-
cana alam tersebut. 
        Inisiatif itu digerakkan oleh Peja-
bat Hal Ehwal Pelajar bersama–sama 
Tuah Volunteer Team (TVT) menerusi 
misi bantuan pembersihan rumah dan 
hulurkan bantuan kepada mangsa 
banjir yang terjejas di Telok Berem-
bang Lubok China Melaka, 21 Dis lalu. 
        Timbalan Naib Canselor (Hal 
Ehwal Pelajar), Datuk Dr Sabri Moha-
mad Sharif berkata, misi itu sekali gus 
memupuk semangat membantu se-
sama komuniti warga UTeM, sekali 
gus merealisasikan tanggungjawab so-
sial warga kampus kepada masyarakat 

setempat. 
"Terima kasih kepada semua 

yang terlibat...semangat yang 
tinggi serta komitmen sukare-
lawan yang sanggup berkor-

ban masa dan tenaga 
membantu mangsa banjir yang 

selari dengan ciri TUAH UTeM 
iaitu Tangkas, Unggul, Adaptif dan 
Holistik. 
        "Misi ini melibatkan sukarelawan 
dari kalangan kakitangan dan pelajar 
UTeM iaitu Team MyHEP UTeM ber-
sama TVT dan Sektetariat Anak Me-
laka (SAM) melibatkan 45 pelajar serta 
lapan staf @myheputem," katanya. 
        Untuk rekod pasukan sukarela-
wan TVT baharu dilancarkan pada 15 
Dis lalu diketuai Che Ku Azryzal Che 
Ku Azih bersama 45 sukarelawan yang 
sentiasa bersedia memberikan ban-
tuan tenaga serta menyumbangkan 
pek makanan untuk mangsa yang ter-
kesan akibat banjir.

TUAH UTeM bantu mangsa banjir Melaka 

DR Sabri bersama sukarelawan TVT UTeM membantu mangsa banjir di Lubok China, baru-baru ini. 

BANJIR

Liana Sahabudin

 
 
AYER KEROH  - Seramai 
10,000 sukarelawan di 
bawah Yayasan Dakwah Is-
lamiah Malaysia (YADIM) 
di seluruh negara akan dik-
erah bagi membantu 
mangsa banjir yang terjejas 
secara berperingkat. 
        Ketua Pegawai Ekse-
kutif YADIM, Tuan Kama-
rul Arief Tuan Soh berkata, 
setakat ini, seramai 500 su-
karelawan dari Johor, Pa-
hang dan Perlis telah turun 
padang membantu mem-
bersihkan rumah mangsa 
banjir. 
        Menurutnya, sukarela-
wan yang terlibat memp-
unyai jadual masing-masing 
bagi memastikan program 
khidmat bantuan berjalan 

lancar dan teratur. 
        "Insya-Allah selepas 
ini, lebih ramai sukarela-
wan YADIM akan turun pa-
dang untuk memberi 
khidmat bantuan bagi mer-
ingankan beban kesusahan 
yang terpaksa ditanggung 
oleh mangsa banjir. 
        "Pada masa yang 
sama, YADIM juga memp-
unyai pusat latihan sendiri 
di Hulu Langat, Selangor 
berfungsi sebagai hab bagi 
mengatur dan merangka 
kesesuaian bentuk bantuan 
yang diberikan kepada 
orang awam yang memer-
lukan," katanya. 
        Beliau berkata demi-
kian selepas pelancaran Su-
karelawan YADIM Selebriti 
di Melaka Mall, 23 Dis lalu. 
        Majlis itu telah diras-

mikan EXCO Kebajikan ne-
geri Datuk Kalsom Nordin 
dan turut disertai Yang Di-
pertua Majlis Perbandaran 
Hang Tuah Jaya (MPHTJ), 
Datuk Shadan Othman. 
        Mengulas lanjut, Tuan 
Kamarul berkata, pihaknya 
juga akan menyalurkan pel-
bagai bentuk bantuan ber-
jumlah RM500,000 bagi 
meringankan penderitaan 
mangsa banjir antaranya 
bantuan wang tunai 
RM20,000 kepada negeri 
yang terjejas. 
        Ujarnya, ia juga terma-
suk kemudahan agihan bar-
angan keperluan dan 
khidmat Dapur Rakyat 
yang memfokuskan kepada 
pemberian makanan ber-
bungkus kepada mangsa 
banjir dan petugas. 

YADIM kerah 10,000 sukarelawan bantu mangsa banjir

KRUBONG – Syarikat konsesi pengurusan sisa 
pepejal dan pembersihan awam, SWM Environment 
Sdn Bhd (SWM Environment) telah melancarkan 
kerja-kerja pembersihan pasca banjir di 11 
lokasi terjejas di negeri ini. 
        Pengurus Besar Korporat SWM 
Environment Mohd Norlisam bin 
Mohd Nordin berkata, operasi pem-
bersihan itu dijalankan bermula 21 
Dis membabitkan empat kawasan di 
daerah Alor Gajah dan tujuh di Me-
laka Tengah. 
        Antara kawasan yang terlibat 
dalam operasi itu katanya, termasuklah 
Taman Wira Indah, Pekan Lubok Cina, 
Taman Seri Bayu 2 dan Balai Polis Lubok Cina. 
        Selain itu ia turut melibatkan Kampung Morten, 
Taman Melaka Baru, Taman Bukit Beruang Bistari, 
Taman Melawis, Taman Murai Jaya, Taman Ang-
kasa Nuri dan Taman Merdeka Jaya. 
        "Operasi bantuan pasca banjir yang dijalankan 
di bawah inisiatif tanggungjawab sosial korporat 
(CSR) ini mengutamakan kerja-kerja kutipan sisa 

pukal dan pembersihan longkang dengan kekuatan 
62 orang kakitangan dan 16 aset milik syarikat iaitu 
tiga lori Roro 16 tan, lima jentera penyembur, lima 

lori Ultra Whack dan tiga jentolak. 
"Kerja-kerja pembersihan ini 

perlu dilakukan dengan kadar segera 
bagi mengelakkan timbunan sampah 
sisa banjir yang boleh mendatangkan 
masalah lain seperti penyebaran pe-
nyakit dan pencemaran bau sekali-
gus dapat mengembalikan 
persekitaran yang lebih bersih dan 

selesa untuk penduduk yang terjejas," 
katanya. 

               Beliau menambah, operasi khas itu 
dijangka mengambil masa beberapa hari bagi 

memastikan sisa banjir dapat dibersihkan dengan 
sempurna untuk dihantar ke tapak pelupusan. 
        "Sehubungan itu, SWM Environment meminta 
kerjasama penduduk yang terjejas untuk mengum-
pulkan sisa banjir seperti perabot yang rosak di ha-
dapan rumah atau di lokasi yang mudah dilalui oleh 
jentera kami," katanya.

SWM lancar operasi pembersihan banjir di 11 lokasi

OPERASI pasca banjir yang dijalankan SWM Environment di 11 lokasi  
seluruh Melaka.

TUAN Kamarul (kiri) menyaksikan penyerahan watikah lantikan Sukarelawan YADIM  
Selebriti yang disempurnakan EXCO Kebajikan Negeri Datuk Kalsom Nordin.

62 ORANG  

KAKITANGAN  

3 lori Roro 16 tan,  

5 je nte ra  pe nye mbur,  

5 lori Ultra  Whac k,  

3 je ntolak

MELIBATKAN :

Norizan Muhid

AYER LI M AU  - Banjir yang melanda 
pekan Lubok China dan beberapa kampung 
di sekitarnya, pada 18 Dis lalu merupakan 
yang terburuk sejak 1971, dakwa penduduk. 
         Peniaga ikan dan sayur, Radzi Md 
Rotin, 60, berkata dalam bencana banjir 
sebelum ini, air Sungai Rembau hanya mel-
impah ke kawasan bulatan di tengah pekan 
itu sahaja. 
         Namun, ujarnya, kali ini banjir menye-
babkan kawasan lain seperti Kampung 
Telok Berembang dan Masjid Al Wakil di-
naiki air sehingga 1.8 meter. 
         "Mujurlah saya sempat memindahkan 

barangan perniagaan ke kawasan selamat 
pada jam 4 pagi tetapi gagal menyelamat-
kan peti ais. 
         "Banjir seumpama ini pernah berlaku 
ketika saya berusia 10 tahun, kira-kira 50 
tahun lalu dan ketika itu seluruh pekan 
Lubok China tenggelam," katanya ketika 
ditemui Melaka Hari Ini. 
         Sementara itu, Mohd Rozi Khamis, 45, 
berkata banjir turut berlaku pada 21 Ok-
tober lalu, namun ia hanya membabitkan 
beberapa perumahan dan kawasan bulatan 
di pekan sahaja. 
         Bagaimanapun, katanya banjir kali ini 
lebih tinggi daripada paras satu meter dan 
arusnya pula sangat deras. 

         "Hujan lebat tanpa henti sejak jam 
2.30 petang (17 Dis) menyebabkan Sungai 
Rembau melimpah pada jam 4.30 pagi 
sebelum air naik sehingga 1.8 meter di wa-
rung kopi yang saya usahakan. 
         "Selain itu, Masjid al-Wakil di tengah 
pekan sebelum ini tidak pernah dilanda 
banjir tetapi limpahan sungai berkenaan 
awal pagi ini menyebabkan air naik hingga 
hampir mencecah bumbung," katanya. 
         Dalam pada itu, tinjauan di Lubok 
China pada 21 Dis mendapati penduduk 
masih lagi dihantui dengan masalah banjir 
termenung di kawasan itu.  
         Menurut Rohaya Ibrahim, 60 yang 
menetap di Kampung Bangsal Atap, kedia-

mannya masih ditakungi air yang terlalu 
lambat untuk bergerak keluar. 
         "Kawasan di sekeliling rumah tiada la-
luan air untuk keluar ke sungai, jadi air 
masih bertakung dan terlalu lambat berge-
rak. 
         "Air di kawasan lain sudah surut, tetapi 
di sini, banjir termenung menyukarkan 
kami untuk membersihkan rumah," ka-
tanya ketika ditemui membersihkan kedai 
kraftangannya bersebelahan rumah itu. 
         Rohaya berkata, musibah yang mel-
anda itu menyebabkannya mengalami ke-
rugian apabila pelbagai barangan 
kraftangan dan makanan tradisional yang 
diusahakannya dibawa arus banjir. 

Banjir terburuk sejak 1971 - penduduk
Din Ahmad

AYER LI M AU - Sungai Rembau 
yang melimpah mengakibatkan banjir 
di pekan Lubok Cina, dekat sini, mem-
beri rezeki tambahan kepada mereka 
yang menggemari ikan air tawar. 
        Bagi Zulkifli Din, 57, atau lebih dike-
nali dengan nama Pak Teh, Sungai Rem-
bau yang melimpah ke pekan berkenaan 
dimanfaatkan dengan memasang jaring 
di tepi jalan raya berhampiran tebing 
sungai. 
        Katanya, ketika tiada banjir, jaring 
berkenaan digunakan untuk menangkap 
ikan di beberapa anak sungai berhampi-
ran kediamannya di Taman Wira Mas. 
        "Saya mencuba nasib memasang 
jaring sejak petang semalam dan men-
ariknya pagi ini dan antara hasil yang 
melekat pada jaring ialah ikan keli, 
sepat dan lampam. 
        "Saya tidak menjual hasil tangka-
pan itu sebaliknya memasak tangka-
pan itu selain memberi sedekah 

kepada jiran tetangga," katanya ketika 
ditemui menjaring ikan di pekan 
Lubok Cina 20 Dis lalu. 
        Pekerja Bangladesh, Rokun 
Abdul Rahman, 30, berkata dia juga 
mengambil kesempatan banjir untuk 
menjala ikan di kawasan cetek. 
        "Saya takut terjatuh ke dalam 
sungai yang sangat laju arusnya, jadi 
saya hanya menjala di kawasan darat 
yang dinaiki air," katanya. 
        Dia berkata, menjala sudah men-

jadi rutin kehidupan-
nya di Bangladesh kerana kampung 
halamannya dikelilingi sawah dan 
sungai. 
        Rokun berkata, ikan air tawar amat 
lazat jika dimasak kari dan dimakan 
dengan nasi panas manakala ulam yang 
digemarinya ialah bawang besar. 
        "Alhamdulillah, hari ini saya 
dapat macam-macam ikan dan saya 
akan memakannya dengan kawan se-
rumah," katanya.

ZULKIFLI menjaring ikan di kawasan dinaiki air di pekan 
Lubok Cina, Masjid Tanah.

PENDUDUK Kampung Telok Berembang 
diselamatkan anggota bomba dalam 

kejadian banjir, baru-baru ini.  

PENDUDUK Kampung Belimbing Dalam Durian  
Tunggal, Abdul Rahim Mohamad, 31, membersihkan  
rumahnya selepas keadaan air mulai surut.  
Foto: MR. Azli

BANJIR

Rezeki  
jaring  
ikan darat

AYER KEROH  - EXCO 
Pembangunan Keluarga ne-
geri, Datuk Kalsom Nordin 
melahirkan kebimbangan-
nya terhadap warga emas di 
negeri ini yang didapati 
'kurang berminat' dalam 
mendapatkan suntikan dos 
penggalak vaksin COVID-
19. 
        Menurut beliau, ia dis-
ebabkan kurangnya pende-
dahan tentang kepentingan 
pengambilan dos tersebut 
diberikan kepada golongan 
itu, selain tiada kerjasama 
daripada keluarga khusus-
nya anak-anak. 
        "Ada dalam kalangan 
warga emas ini yang sangat 
skeptikal dan tidak mahu 
menerima suntikan dos 
penggalak kerana bimbang 
tentang kesannya terhadap 
kesihatan mereka. 
        "Ini berlaku disebab-
kan mereka tidak diberi 

pendedahan yang jelas ten-
tang perkara ini malah ada 
dalam kalangan anak-anak 
mereka juga tidak benarkan 
ibu bapa mereka yang lan-
jut usia mengambil dos 
penggalak," katanya. 
        Beliau berkata demi-
kian ketika ditemui pem-
berita selepas melancarkan 
Sukarelawan Yayasan Dak-
wah Islamiah Malaysia 
(YADIM) Selebriti, Pe-
nyampaian Musa'adah 
Yadim dan program Kem-
bali Ke Sekolah sempena 
bulan Dakwah 2.0, di Me-
laka Mall 23 Dis lalu. 
        Hadir sama, Yang Di-
pertua Majlis Perbandaran 
Hang Tuah Jaya (MPHTJ), 
Datuk Shadan Othman dan 
Ketua Pegawai Eksekutif 
YADIM, Tuan Kamarul 
Arief Tuan Soh. 
        Menurutnya, pemer-
hatian dan temuduga yang 
dijalankan beliau sendiri ke 
atas rakan terdekatnya juga 

mendapati mereka meno-
lak untuk mengambil sunti-
kan dos penggalak tersebut. 
        Bagaimanapun, kata 
beliau, pihaknya berpuas 
hati terhadap penerimaan 
golongan warga emas di 
rumah kebajikan orang tua 
yang memberi respon ter-
baik terhadap pengambilan 
dos penggalak. 
        "Warga emas di rumah 
orang-orang tua tiada ma-
salah, ada juga anak-anak 
mereka tidak benarkan ibu 
bapa yang berusia agak lan-
jut mengambil dos peng-
galak tetapi bilangan 
mereka tidak ketara," kat-
anya. 
        Sehubungan itu beliau 
berharap agar pihak yang 
terlibat dapat mempergiat-
kan kempen kesedaran ten-
tang pengambilan dos 
penggalak ini dalam kalan-
gan warga emas demi me-
mastikan pelaksanaan 
program itu berjalan lancar.

Warga emas Melaka 'tolak' dos penggalak?

KALSOM (kanan) menyampaikan bantuan sumbangan kepada pemandu teksi di Melaka 
Mall.

Norizan Muhid

AYER KEROH  - Kerajaan negeri 
akan mengagihkan dos penggalak 
(booster ) vaksin COVID-19 kepada 
semua klinik komuniti dan klinik 
desa bagi memudahkan masyarakat 
khususnya di kawasan pedalaman 

negeri ini menerima suntikan dos 
itu dalam kadar segera. 
        EXCO Kesihatan Negeri, Dr 
Muhamad Akmal Saleh berkata, pi-
haknya bagaimanapun telahpun 
mencadangkan perkara itu ber-

sama Menteri Kesihatan supaya 
ianya difokuskan kepada kawasan 
luar bandar. 
        "Dos 'booster ' ini di Melaka se-
takat semalam baharu mencapai 20 
peratus iaitu melibatkan seramai 
120,000 penerima daripada keselu-
ruhan penduduk di negeri ini. 
        "Tapi dalam tempoh sebulan 
kehadapan kita akan pertingkat dan 
perbanyakkan lagi pusat-pusat pen-
gambilan vaksin dos ketiga ini ter-
masuk di klinik komuniti dan desa, 
sebelum ini hanya di beberapa kli-
nik swasta dan klinik kesihatan ne-
geri saja. 
        "Semalam juga ada perbincan-
gan dengan Menteri Kesihatan se-
cara dalam talian, saya juga telah 
mencadangkan bahawa kita akan 
guna pakai klinik komuniti dan 
desa yang ada," katanya. 
        Beliau berkata demikian pada 
sidang media selepas Majlis Penye-
rahan Sumbangan Perayaan Kris-
mas 2021 yang disampaikan Ketua 
Menteri, Datuk Seri Utama Sulai-
man Md Ali di Dewan Bistari di sini, 
22 Dis lalu. 
        Ujarnya, Jabatan Kesihatan 
Negeri (JKN) juga berusaha mem-
berikan dos penggalak itu kepada 
semua klinik swasta di Melaka bagi 
memastikan ia dapat disampaikan 
dengan kadar cepat dan berkesan.

Melaka agih dos penggalak  
ke klinik komuniti, desa

 
 
PAYA RUM PUT - Seramai 36 
guru di negeri ini telah dikenal 
pasti tergolongan dalam kalan-
gan mereka yang masih enggan 
menerima suntikan vaksin 
COVID-19, kata EXCO Pendidi-
kan Datuk Rais Yasin. 
        Beliau berkata, walaupun 
angka itu tidaklah begitu banyak, 
namun beliau berharap agar 
kumpulan ini dapat membuat ke-
putusan sebaiknya demi kesiha-
tan anak murid masing-masing. 
        "Keseluruhan guru di negeri 
ini seramai 13,800 orang dan 
daripada jumlah itu seramai 36 masih enggan menerima vak-
sin. 
        "Awalnya, dianggarkan kira-kira 80 guru yang belum di-
vaksin termasuk 36 individu ini tetapi selebihnya mempunyai 
masalah kesihatan," katanya. 
        Beliau berkata demikian selepas menyampaikan sumban-
gan Hari Natal kepada 50 individu kurang bernasib baik di 
Dewan Paya Emas, di sini, 23 Dis lalu. 
        Menurut beliau, pihaknya yakin Kementerian Pendidikan 
Malaysia (KPM) dan Jabatan Pendidikan Negeri (JPN) akan 
berusaha sehabis baik, termasuk memberi kaunseling kepada 
golongan ini agar bersetuju untuk menerima vaksin. 
        Dalam perkembangan lain, Rais yang juga Ahli Dewan 
Undangan Negeri (ADUN) Paya Rumput memaklumkan ma-
salah banjir di kawasan Krubong kini beransur baik. 
        Katanya, masalah yang membelenggu beberapa kawasan 
seperti Kampung Tanah Merah dan Kampung Lanjut Manis 
dijangka dapat diatasi selepas kerja pembinaan tebing Sungai 
Lanjut Manis di Krubong dilaksanakan. 
        "Saya yakin masalah ini dapat diatasi dan diberikan sedi-
kit masa malah EXCO Pengurusan Banjir juga telah turun ber-
sama untuk menangani isu banjir di Krubong," katanya. 

36 guru di Melaka belum divaksin

RAIS

Siti Salehah

DR Akmal mengadakan lawatan mengejut ke Klinik Kesihatan Ayer Keroh. 
FOTO: Akmal Saleh

BEM BAN  - Karnival Kerjaya di 
Melaka akan diperluaskan di kawa-
san luar bandar tahun depan, kata 
EXCO Tenaga Kerja Ngwe Hee 
Sem. 
         Beliau berkata, ia bagi memb-
antu mengurangkan kadar pen-
gangguran khususnya memba- 
bitkan mereka yang tinggal di ka-
wasan perkampungan.  
         Pada masa sama, katanya, 
penganjuran karnival kerjaya itu 
juga akan difokuskan terhadap sek-
tor pelancongan dalam menawar-
kan pekerjaan bagi perkhidmatan 
perhotelan dan restoran di negeri 
ini. 
         "Semua sektor akan dibuka 
terutama pada sektor pelancongan 
juga berikutan sektor yang terlah 
dibuka ini kita lihat ramai pelan-
cong telah memasuki Melaka dan 
ini akan memberi peluang peker-
jaan kepada restoran atau hotel jika 

ia dibuka secara berperingkat nanti. 
         "Kerajaan negeri juga akan 
mengkaji semula bagi memastikan 
program seperti ini akan diperluas-
kan khususnya di kawasan perkam-
pungan bagi memastikan kadar 
pengangguran di Melaka dapat di-
turunkan pada masa akan datang," 
katanya. 
         Beliau berkata demikian sel-
epas mewakili Ketua Menteri me-
rasmikan Mini Karnival Kerjaya 3 
Daerah Peringkat Negeri Melaka di 
Mydin Jasin, 23 Dis lalu. 
         Hadir sama, Pengurus Besar 
Institut Tun Perak (ITP) Hazzlan 
Sama, Timbalan Setiausaha Kera-
jaan Negeri (Pembangunan) Datuk 
Maslina Baki dan Pengarah PER-
KESO Melaka Abdul Razak Omar. 
         Mengulas mengenai karnival 
yang dianjurkan itu, Hee Sem ber-
kata, ia membuka lebih 50 jawatan 
dan 940 kekosongan buat pencari 
kerja di negeri ini. 
         Menurutnya, sebanyak 10 

syarikat swasta dan kerajaan mena-
warkan peluang pekerjaan dalam 
karnival tersebut. 
         "Karnival Kerjaya di Alor 
Gajah dan Melaka Tengah yang 
diadakan sebelum ini menunjuk-
kan pencapaian memuaskan ke-
rana telah memberi peluang 

pekerjaan kepada graduan, in-
dividu yang ingin menukar peker-
jaan serta pelbagai lagi. 
         "Kita berhasrat untuk men-
ganjurkannya pada tahun hadapan 
sekali gus ia akan membantu rakyat 
yang terkesan akibat pandemik 
COVID-19 selama dua tahun ini be-

rikutan ramai individu yang hilang 
pekerjaan dan ini amat membantu 
pada pengangguran yang ada. 
         "Karnival yang diadakan sebe-
lum ini juga telah memberikan pe-
kerjaan kepada 213 pencari kerja 
dan 570 orang untuk temu duga 
kali kedua," katanya. 

Karnival kerjaya Melaka diperluas  
di luar bandar

BEM BAN  -  Karnival Kerjaya 3 Daerah 
Peringkat Negeri Melaka wajar diteruskan 
pada tahun akan datang setelah melihat ke-
jayaannya memberi ribuan pekerjaan kepada 
pencari kerja di negeri ini. 
         Pengurus Besar Institut Tun Perak (ITP), 
Hazzlan Sama berkata, pihaknya komited 
bersama-sama agensi kerajaan negeri bagi 
menjayakan program berkenaan dalam usaha 
mengurangkan kadar pengangguran. 
         Beliau berkata, menerusi pelbagai pro-
gram termasuk dua penganjuran program 
berkenaan sebelum ini sebanyak 6,050 peker-
jaan telah diisi menerusi MyFuturejob di Me-
laka setakat Nov lalu. 
         "Kita komited untuk membantu kerajaan 
negeri bersama pihak PERKESO dan Unit Pe-
rancang Ekonomi Negeri (UPEN) untuk mem- 
bantu memulihkan sektor kerjaya di Melaka 
         "Bagi sambutan kali ini alhamdulillah 
kita dapat menerima pra pendaftaran seramai 
500 orang dari Melaka khasnya di Jasin untuk 
datang menjalani temu duga secara terus ber-
sama majikan. 

         "Pihak ITP bersedia bersama-sama se-
kali lagi jika diberi ruang untuk melaksa- 
nakan karnival kerjaya bersama PERKESO 
dan UPEN pada tahun hadapan. 
         "Saya percaya program seperti ini sedikit 
sebanyak membantu rakyat melaka untuk 
mencari kerja terutama golongan anak muda 
dan individu yang terkesan dengan pandemik 
COVID-19," katanya.   
         Beliau berkata demikian kepada Melaka 
Hari Ini selepas menghadiri Mini Karnival 
Kerjaya 3 Daerah Peringkat Negeri Melaka 
diadakan di Mydin Jasin, di sini hari ini. 
         Sementara itu Timbalan Setiausaha Ke-
rajaan Negeri (Pembangunan), Datuk Mas-
lina Baki berkata, penganjuran program 
seperti itu seiring bagi mencapai hasrat kera-
jaan negeri dalam misi mengurangkan pen-
gangguran dalam tempoh 100 hari. 
         Beliau berkata, program karnival kerjaya 
yang diadakan itu merupakan lanjutan ke-
pada dasar kerajaan negeri bagi mengenal 
pasti peluang pekerjaan buat rakyat Melaka 
yang terkesan akibat pandemik COVID-19.

Karnival Kerjaya: 6,050 sudah dapat kerja

BEM BAN  - Pusat Satelit Luar 
Bandar akan ditubuhkan bagi me-
nawarkan pelbagai peluang peker-
jaan kepada rakyat Melaka sekali 
gus mencapai hasrat mengurang-
kan kadar pengangguran di negeri 
ini. 
         Pengarah Pertubuhan Kesela-
matan Sosial (PERKESO) Melaka, 
Abdul Razak Omar berkata, seta-
kat ini pihaknya menumpukan 
tiga kawasan di luar bandar iaitu 

di Kampung Tehel, Paya Rumput 
dan Alor Gajah sebagai lokasi 
pusat tersebut. 
         Jelasnya, pihaknya akan be-
kerjasama dengan Pusat Daerah 
Komuniti (PDK) bagi menjalankan 
fungsi utama pusat berkenaan iaitu 
sebagai lokasi sesi temu duga, selain 
hab untuk mencari peluang peker-
jaan. 
         "Pusat satelit ini akan menjadi 
asas kita lebih mendekati masyara-

kat dalam membantu mereka di ka-
wasan tersebut sekali gus akan me-
mudahkan mereka. 
         "Kita harap pusat setelit ini 
dapat membantu di kawasan yang 
lebih terpencil supaya mereka akan 
dapat akses kepada MyFutureJob 
dan kita juga akan adakan sesi temu 
duga pekerjaan yang bukan saja 
kita fokus kepada kawasan bandar 
tapi kita juga fokus di kawasan yang 
lebih terpencil," katanya dalam si-

dang media 23 Dis lalu. 
         Dalam pada itu, menurutnya, 
pusat satelit itu tidak akan terhad 
kepada sektor-sektor tertentu, se-
baliknya ia akan dibuka secara me-
luas kepada semua majikan. 
         Malah katanya, inisiatif itu 
juga seiring bagi membantu maji-
kan di negeri ini yang sukar untuk 
mendapatkan pekerja selepas di-
landa pasca penularan pandemik 
COVID-19.

Tawar peluang kerja melalui Pusat Satelit Luar Bandar

Faiz Hasan

ANTARA pencari kerja yang hadir di Mini Karnival 3 Daerah Peringkat Negeri Melaka di 
pasar raya Mydin Jasin. Foto: MR. Azli

ABDUL Razak

HEE Sem (kiri) menyantuni peserta temuduga selepas melancarkan gimik perasmian Mini Karnival 3 Daerah 
Peringkat Negeri Melaka (Jasin) di Pasaraya Mydin Jasin. Foto: MR. Azli

KLEBANG - Walaupun sibuk dengan tugas sebagai Timbalan Menteri Per-
dagangan Antarabangsa dan Industri, ia tidak menghalang Senator Datuk 
Lim Ban Hong berkhidmat untuk masyarakat di Klebang.  
         Beliau yang juga Ahli Dewan Undangan Negeri (ADUN) Klebang, baru-
baru ini sempat meninjau permasalahan beberapa keluarga di Pulau Gadong 
dan Gedung Lalang. 
         Beliau berkata, pihaknya bersama agensi terlibat akan segera mencari 
jalan penyelesaian untuk membantu masalah banjir yang membelenggu 
penduduk di kawasan tersebut.  
         "Menziarahi beberapa keluarga di Gedung Lalang dan Pulau Gadong 
yang terkesan dengan banjir kilat untuk bersama-sama mencari jalan pe-
nyelesaian.  
         "Terima kasih kepada kepimpinan kawasan yang sentiasa bersama 
dalam membantu rakyat," katanya dalam satu hantaran di Facebook.  
         Dalam pada itu, beliau bersama skuad sukarelawan CRSM MCA Me-
laka turut mengadakan lawatan ke Pusat Pemindahan Sementara (PPS) Se-
kolah Kebangsaan (SK) Krubong bagi membantu mangsa banjir yang 
terkesan di kawasan itu. 
         Dalam lawatan tersebut, beliau telah mengagihkan sumbangan maka-
nan berupa makanan dan minuman kepada penghuni PPS terbabit. 
         Pada masa sama, beliau sempat merakamkan ucapan terima kasih ke-
pada semua pihak yang membantu mangsa banjir di negeri ini khususnya 
Angkatan Pertahanan Awam Malaysia (APM), Jabatan Kebajikan Masya-
rakat (JKM), RELA serta semua kepimpinan setempat.

ASAH AN - Permohonan 
kariah di kawasan Selandar 
menantikan sebuah Masjid 
baharu setelah sekian lama 
bakal tercapai.  
       Ahli Dewan Undangan 
Negeri (ADUN) Asahan, Fai-
rul Nizam Roslan berkata, 
permohonan masjid baharu 
Selandar yang dianggarkan 
bernilai RM8 juta itu masih 
menunggu kelulusan di pe-
ringkat Kerajaan Perseku- 

tuan. 
       Katanya, beliau akan ke 
Putrajaya minggu ini untuk 
mendapatkan status terkini 
permohonan terbabit. 
       "Dikabarkan Masjid ba-
haru Selandar sudah dilulus-
kan, namun perkara itu 
masih belum dipastikan be-
nar atau tidak, jadi minggu 
ini saya akan ke Putrajaya 
untuk mendapatkan kesahi-
han dan status terkini per-
mohonan masjid baharu itu. 
       "Dianggarkan masjid ba-

haru yang sudah sekian lama 
diminta oleh kariah di Selan-
dar itu akan menelan belanja 
sehingga RM8 juta, namun 
sekiranya dah lulus, kita nak 
pecah tanah, saya akan beri-
tahu semula nilai sebenar 
pembinaan masjid itu kelak," 
katanya. 
       Beliau berkata demikian 
ketika ditemui dalam sidang 
media selepas meraikan lima 
atlet angkat berat yang ber-
jaya meraih emas dalam Kar-
nival Bakat Sukan di Dewan 

JAPERUN Asahan, 22 Dis 
lalu. 
       Dalam perkembangan 
lain, Fairul Nizam sedang 
mengusahakan perkhidma-
tan ambulans di Klinik Kesi-
hatan Nyalas. 
       "Klinik Kesihatan Nyalas 
kita nak ada perkhidmatan 
ambulans, namun sekarang 
ini, Dr Rusdi (Pengarah Kesi-
hatan Negeri) sedang menyu- 
sun atur perjawatan kerana 
apabila ada ambulans, perlu 
ada doktor on call," ujarnya.

Asahan: Masjid RM8 juta akan  
dibangunkan di Selandar

Klebang: Cari jalan selesai masalah rakyat

FAIRUL (kiri) ketika menyempurnakan Majlis Berkhatan 
DUN Asahan, baru-baru ini.

Fiqa Jamal

PANTAI  KUNDOR - Ahli Dewan 
Undangan Negeri (ADUN) Pantai 
Kundor, Tuminah Kadi mengambil 
inisiatif turun padang setiap hari 
bagi meninjau permasalahan diha-
dapi penduduk di kawasan itu. 
         Antara aduan yang diterim-
anya baru-baru ini termasuklah sa-
luran longkang yang tidak 
dibersihkan oleh kontraktor lanti-
kan di kawasan tersebut. 
         Beliau berkata, tindakan 
segera dilakukan sejurus menerima 
aduan daripada Pengerusi Jawa-
tankuasa Pembangunan dan Kese-
lamatan Kampung (JPKK), Salizah 
Dolmat berikutan masalah terbabit. 
         "Menerima aduan daripada 
Pengerusi JPKK berkenaan saluran 
longkang yang tidak dibersihkan 
oleh kontraktor yang dilantik...Kak 
Ina turun padang bagi meninjau 
keadaan sebenar longkang tersebut. 
         "Pengaliran air tidak lancar 

dan boleh menjadi tempat pembia-
kan nyamuk serta banjir kilat dika-
wasan berkenaan. 
         "Kak Ina akan berhubung den-
gan agensi yang terlibat supaya tin-
dakan segera boleh diambil bagi 
mengatasi masalah ini demi kesel-
esaan penduduk," katanya mene-
rusi satu hantaran di Facebook 
rasminya, 20 Dis lalu. 
         Selain itu, Tuminah turut me-
luangkan masa meninjau kerja-
kerja pembersihan pokok tumbang 
di sekitar Pantai Puteri akibat keja-
dian air pasang besar baru-baru ini. 
         "Ribuan terima kasih diucap-
kan kepada Majlis Bandaraya Me-
laka Bersejarah (MBMB) kerana 
memberikan kerjasama yang baik 
pada setiap aduan yang diberikan. 
         "Tindakan pantas MBMB 
amat dihargai demi keselamatan 
pengunjung yang beriadah di Pan-
tai Puteri," katanya.

Pantai Kundor: Kak Ina prihatin masalah penduduk

TUMINAH meninjau kerja-kerja pembersihan pokok tumbang di Pantai Puteri.

BAN Hong (kanan) menyelami masalah penduduk di Klebang yang terkesan dengan banjir, baru-baru ini.

“Be nar-be nar sangat be runtung  o rang -o rang  yang  me mbe rsihkan diri de ngan be riman dan se ntiasa  be rzikir me nye but nama Tuhannya  se rta   
me nge rjakan se mbahyang .”  (Sura h Al- A ’la , a ya t 14- 15) 

 

“De mi se sungguhnya! Kami akan me nguji kamu de ngan se dikit ke takutan, ke laparan, dan ke kurangan dari harta  be nda  se rta  jiwa  dan hasil ta -
naman. Dan be rilah khabar ge mbira  ke pada  o rang  yang  sabar.” (Sura h Al- Ba qa ra h, a ya t 155)

W AKAF dari segi bahasa bermak-
sud berhenti, menegah dan mena-
han manakala dari segi istilah, 
wakaf adalah menahan benda agar 
tidak dimiliki serta supaya manfaat-
nya boleh disedekahkan. 
       Sebaik sahaja diwakaf maka 
jadilah pemilikan harta itu beralih 
kepada pemilikan Allah SWT.  
       Sebuah hadis yang diriwayat-
kan oleh Abu Hurairah, Rasulullah 
SAW bersabda yang bermaksud: 
“Apabila matinya seorang manu-
sia, maka terputuslah pahala ama-
lannya kecuali tiga perkara iaitu 
sedekah jar iah atau ilmu yang di-

manfaatkan dengannya atau 
anak yang soleh yang sentiasa 
mendoakannya.”   
       Pahala sedekah jariah akan 
terus mengalir kepada orang yang 
melakukannya sedangkan sedekah 
lain, pahalanya tidak berterusan 
mengalir seperti sedekah amal ja-
riah atau wakaf.  
       Golongan ulama mengemuka-
kan pengertian wakaf dengan jelas 
antaranya : Ibn Hajar al-Haitami 
menyebut takrif wakaf sebagai: 
“Menahan harta yang mungkin 
boleh dimanfaatkan selama bend-
anya masih baik dengan cara me-
mutuskan hak pemilikan atas 
harta tersebut dan dialihkan untuk 
kepentingan-kepentingan yang di-

bolehkan.”  
       Dapat difahami, wakaf dierti-
kan sebagai amalan menyerahkan 
sebahagian harta dimiliki untuk di-
manfaatkan masyarakat Islam khu-
susnya bertujuan mendekatkan diri 
kepada Allah SWT. 
       Wakaf memutuskan segala 
bentuk hak dan penguasaan pewa-
kaf ke atas harta yang diwakafkan 
yang mana orang yang mewakaf-
kan hartanya akan diganjarkan pa-
hala berkekalan selama mana harta 
wakaf itu masih ada dan terus di-
manfaatkan ke arah kebaikan serta 
tidak musnah. 
       Sudah tentu ia berbeza dengan 
sedekah lain sebagai contoh seseor-
ang mewakafkan wang RM10 un-

tuk pembinaan masjid dan selagi 
mana masjid itu kekal, selagi itu pa-
hala akan mengalir kepada pewa-
kafnya. 
       Bagi sedekah pula seperti se-
seorang menyedekahkan RM10 ke-
pada peminta sedekah dan wang 
berkenaan digunakan untuk mem-
beli makanan bagi menghilangkan 
kelaparan. 
       Seperi sedia maklum, di Majlis 
Agama Islam Melaka (MAIM) turut 
disediakan perkhidmatan wakaf 
yang menjurus kearah pewakafan 
pelbagai kaedah lebih-lebih lagi 
pada ketika urusan wakaf sangat di-
galakkan bagi meningkatkan eko-
nomi umat Islam. 
       Di MAIM, terdapat beberapa 

kategpri wakaf yang disediakan 
antaranya wakaf khas, wakaf am 
dan juga wakaf saham. 
      Umat Islam yang berniat un-
tuk melaksanakan syariat wakaf 
boleh hubungi MAIM Seksyen 
Wakaf di talian 06-2837416 atau 
layari laman web www.maim. 
gov.my. 
       Sebagai kemudahan bersama, 
pihak MAIM turut akan turun pa-
dang memberi penerangan dan 
pencerahan berkaitan manfaat 
wakaf di sekitar negeri ini bagi 
memberi peluang dan ruang pa-
hala kepada umat ISlam yang ber-
niat untuk mewakafkan sebaha 
gian harta mereka demi jalan 
Allah SWT.

Pahala wakaf sentiasa berpanjangan
Erwin Abu Hasan 
erwin@maim.gov.my

MIMBAR MAIM

 

TIMBALAN Pengerusi MAIM, 
Datuk Wira Md Rawi Mahmud 
menyampaikan sumbangan  
cek kepada wakil beberapa 
buah masjid dan surau  
di negeri ini bagi tujuan  
pembaikan dan pembinaan  
baharu. Turut kelihatan  
Setiausaha MAIM,  
Muhammad Ikram Ibrahim.

Erwin Abu Hasan 
erwin@maim.gov.my

PRIHATIN...Kehadiran Timbalan Pengerusi MAIM, Datuk Wira Md Rawi Mahmud menceriakan penghuni Pusat Pemindahan Sementara (PPS) mangsa banjir di sekitar negeri ini. Beliau 
turut menyampaikan kit makanan asas dan menyantuni penguni PPS berkenaan yang terkesan akibat banjir besar yang telah melanda negeri ini. Hadir sama Ketua Seksyen Pemban-
gunan Insan MAIM, Arina Saffura Alim.

SETIAUSAHA MAIM, Muhammad Ikram Ibrahim meninjau lokasi beberapa buah 
masjid antaranya Masjid Brisu dan Masjid Lubok Cina yang terkesan teruk akibat 
banjir besar yang melanda negeri ini. Beberapa perkara akan diperhalusi ber-
sama bagi memastikan keperluan semasa masjid berkenaan dapat di tunaikan 
untuk kemudahan jemaah masjid mengimarahkan semula masjid di masa akan 
datang.  



SETIAP tahun pada bulan Ramadan ramai 
umat Islam menunaikan kewajipan berzakat 
di institusi zakat seluruh negeri di Malaysia 
khususnya di Zakat Melaka. Bukan sahaja 
menunaikan Zakat Fitrah, bahkan Zakat 
Harta juga turut ditunaikan oleh pembayar 
zakat. Hal ini kerana, pembayar zakat me-
ngambil peluang mengejar kebaikan dan ke-
berkatan pada bulan yang mulia. Pada hujung 
tahun pula, suasana meriah dan ramai umat 
Islam menunaikan tuntutan ibadah zakat 
secara tahunan.
        Pembayaran zakat pada hujung tahun 
sering dikaitkan dengan pelarasan cukai pen-
dapatan. Apabila menyentuh topik zakat dan 
cukai, sememangnya ramai yang mencari ja-
lan untuk mengelak daripada membayarnya. 
Terdapat juga segelintir masyarakat Islam 
yang lebih takutkan kepada agensi per-
cukaian berbanding dengan perintah Allah 
SWT untuk menunaikan ibadah zakat. Umat 
Islam seharusnya tahu perbezaan di antara 
zakat dan cukai. 
        Persoalan yang sering menjadi tanda 
tanya masyarakat, apabila menunaikan zakat 
atau membayar cukai itu mana patut diu-
tamakan. Kedua-duanya menjadi keutamaan 
dalam menstabilkan ekonomi negara dan 
mengukuhkan pegangan agama serta tidak 
wajar melanggar peraturan-peraturan peme-
rintah yang telah ditetapkan sebagai tang-
gungjawab individu dan masyarakat 
setempat. 
        Zakat ialah mengeluarkan harta menurut 

tuntutan syarak yang wajib diberikan kepada 
golongan asnaf yang berhak menerimanya 
untuk meringankan beban mereka. Zakat 
wajib dikeluarkan apabila cukup syarat-
syaratnya. Manakala, cukai pendapatan ialah 
bentuk pembayaran yang dikenakan oleh 
kerajaan ke atas rakyatnya tidak kira agama 
yang kemudian digunakan untuk perbelan-
jaan negara. Cukai pendapatan harus dike-
luarkan oleh mereka yang cukup syarat yang 
telah ditetapkan oleh kerajaan. Zakat adalah 
ketetapan daripada Allah SWT, manakala 
sistem cukai pula adalah ketetapan daripada 
kerajaan. 
        Sememangnya tidak dinafikan fungsi 
penubuhan agensi percukaian adalah sebagai 
pengutip hasil negara bagi menjaga kebajikan 
dan infrastruktur negara. Akan tetapi sebagai 
umat Islam, kita adalah diwajibkan untuk 
menunaikan ibadah zakat pada setiap tahun 
bagi memenuhi tuntutan dan perintah Allah 
SWT sekiranya mencukupi syarat-syarat 
wajib zakat. 
        Oleh yang demikian, umat Islam diberi 
keistimewaan oleh agensi percukaian dengan 
diberi pengecualian atau rebat 100% cukai 
pendapatan bagi memenuhi tuntutan Rukun 
Islam ketiga iaitu ibadah zakat. Namun 
begitu, harus diingatkan bahawa setiap 
perbuatan haruslah disertai dengan niat. 
Tanpa niat yang betul dikhuatiri akan 
mengakibatkan zakat yang ditunaikan tidak 
akan mendapat ganjaran dan keberkatan 
daripada Allah SWT.
        Umat Islam di Malaysia lazimnya me-
ngambil peluang sehingga hujung tahun bagi 
menunaikan kewajipan berzakat. Oleh itu, 
perlu diingatkan bahawa sebaik-baiknya ja-
nganlah bertangguh-tangguh dalam melak-
sanakan segala ibadah termasuklah ibadah 
zakat ini. Tunaikanlah zakat dengan segera 
supaya harta yang dimiliki akan bertambah 
berkat dan Allah SWT pastinya akan melipat-
gandakan rezeki sekaligus memberi manfaat 
yang cukup besar kepada kehidupan asnaf. 

Ini bertepatan firman Allah SWT di dalam 
Surah Al-Baqarah ayat 261, yang bermaksud: 
“Bandingan (derma) orang yang membelan-
jakan hartanya pada jalan Allah SWT, ialah 
sama seperti sebiji benih yang tumbuh me-
nerbitkan tujuh tangkai; tiap-tiap tangkai itu 
pula mengandungi seratus biji. Dan (ingat-
lah), Allah SWT melipatgandakan pahala bagi 
sesiapa yang dikehendaki-Nya, dan Allah 
SWT Maha Luas (rahmat) kurnia-Nya, lagi 
meliputi ilmu pengetahuan-Nya.”
        Penularan pandemik Covid-19 setelah 
hampir dua tahun sedikit sebanyak memberi 
impak dari segi tekanan dan cabaran kepada 
umat Islam khasnya di Malaysia dalam 
menunaikan tanggungjawab serta kewajipan 
beribadah. Namun begitu, agensi zakat setiap 
negeri menggalas tanggungjawab dengan 
mewujudkan pelbagai inisiatif bersesuaian 

dengan norma baharu bagi membantu 
masyarakat Islam melunaskan zakat. Sebagai 
contoh, umat Islam boleh mengambil pe-
luang melunaskan zakat secara dalam talian 
(online). Selain daripada itu, pembayaran di 
kaunter, haruslah mengikut norma baharu 
serta mengamalkan prosedur operasi stan-
dard (SOP) yang telah disarankan oleh pihak 
Kementerian Kesihatan Malaysia (KKM). 
Semoga dengan tertunainya zakat tersebut 
dapat membantu golongan yang terjejas 
pendapatannya akibat pandemik Covid-19 
ini.  
        Sebarang pembayaran & pertanyaan ten-
tang info zakat bolehlah layari  www.iza-
kat.com atau menghubungi di talian 
1300-88-0233 di Zakat Melaka atau ting-
galkan mesej di talian Whatsapp 011-
58583885 untuk info lebih lanjut. 

Sebarang Pertanyaan Mengenai Zakat Sila  Hubungi Di Talian :  
Ibu Pe jabat, Te l : 06-2812443 /  2441 /  2442 Faks : 06-2818154   

 
 
 
 
 
 

 
Talian Zakat : 1-300-88-0233     WhatsApp     
: Info Pertanyaan Zakat –  (011-58583885) Aduan Asnaf Zakat  
– (011-58583900) Laman Web  : www.izakat.c om

-  Cawangan Alor Gajah, Te l : 06-5562340 
-  Cawangan Masjid Tanah, Te l : 06-3845453 
-  Cawangan Jasin, Te l : 06-5294635 
-  Cawangan Merlimau, Te l : 06-2633148 
-  Cawangan Pulau Sebang, Te l : 06-4413358 
-  Cawangan Utc  Melaka, Te l : 06-2831440 

Datuk Hj. Ibrahim  
Bin Fadzil 
Ke tua  Pe g a wa i  

Ekse kutif Za ka t Me la ka , 

Ma jlis Ag a ma   

Isla m Me la ka .

Ganjaran yang dijanjikan oleh Allah SWT

TANGGUNGJAWAB SOSIAL...Sebahagian pegawai dan kakitangan Majlis Agama Islam melaka 
(MAIM) bersama Jabatan Agama Islam Melaka (JAIM) melaksanakan program gotong-royong di 
Surau Kariah Telok Berembang yang telah dilanda banjir besar baru-baru ini. Program itu juga  
menarik perhatian Setiausaha MAIM, Muhammad Ikram Ibrahim yang sudi meluangkan masa hadir 
bersama-sama membersihkan surau dan kawasan sekitar.

Erwin Abu Hasan 
erwin@maim.gov.my

Kemajuan pembedahan kanser 
kolorektal yang perlu anda ketahui  

TAMIS :

 
SUATU  ketika dahulu, jika seseorang pe-
sakit menghidapi barah di pangkal rek-
tum, kebarangkalian besar pesakit 
tersebut akan mempunyai stoma seumur 
hidup selepas pembedahan sememangnya 
tinggi. Tetapi dengan kemajuan teknikal 
dari segi pembedahan, stoma ini dapat 
dielakkan dengan pembedahan TAMIS.  
        TAMIS atau nama penuhnya Trans-
anal Minimally Invasive Surgery ialah 
jenis pembedahan laparoscopic yang dila-
kukan melalui dubur dengan mengun-
akan peralatan khas bagi memudahkan 
pembedahan. Prosedur TAMIS dilakukan 
khas untuk barah kecil ( T1 ) kurang dari 
3 sentimeter (cm) atau barah polip yang 
berada di pangkal rektum dan bukan di 
kolon (colon). Bagaimanapun, barah yang  
saiznya yang lebih besar atau stage T (saiz 
barah) lebih dari T1 sememangnya tidak 
layak untuk pembedahan ini. 
        Walaupun statistik kanser kolorektal 
di negara ini menunjukkan hampir 45 
peratus kanser kolorektal didiagnosis 
pada tahap 3 dan 4, namun prosedur 
TAMIS ini sangat memadai bagi segelintir 
pesakit yang menghidapi barah peringkat 
awal kanser rektum sahaja. Prosedur ini 
akan mengambil masa di antara 1 jam 
sehingga 3 jam dan kebaikan pembeda-
han ini ialah pesakit dibenarkan pulang ke 
rumah keesokan harinya. 
        Apakah prosedur sebelum pesakit 
layak untuk menjalani pembedahan 

TAMIS ini? 
        Pesakit sebelum itu perlu menjalani 
ujian diagnostik seperti: 
 
KOLONOSKOPI / SIGMOIDOSCOPY 

        Prosedur ini dijalankan untuk me-
mastikan barah di pangkal rektum dan 
posisinya, mengambil tisu biopsy untuk 
mengesahkan barah dan memastikan 
tiada lagi barah synchronous (sama) di 
bahagian usus yang lain. 
 
MRI PLEVIS 

        Ini untuk memastikan yang “akar” 
barah kecil di rektum tersebut adalah di 
tahap T1 (tahap submukosa). Sekiranya 
lebih dari T1 , kebarangkalian untuk kesan 
barah merebak ke lymph node seme-
mangnya ada dan jika ini berlaku, pros-
edur TAMIS tidaklah sesuai untuk pesakit 
tersebut. Golongan pesakit ini lebih sesuai 
untuk pembedahan “complete resection" 
dari segi laparoskopi abdomen ataupun  
laparotomi 
 
ENDORECKTAL ULTRASOUND 

        Bagi pakar bedah kolorektal yang 
berkemahiran melakukan ujian diagnostic 
ultrasound endorectal, ultrasound ini me-
mang sesuai mendiagnosis barah awal  T1 
atau T2. Ini dapat dilakukan sebagai “of-
fice procedure” tanpa sebarang masalah. 
 
Apakah risiko untuk prosedur TAMIS ? 
Risiko yang boleh timbul dari prosedur ini 
ialah 
        Pendarahan dar i tempat  
        pembedahan. I ni boleh ber laku 
        semasa pembedahan atau  
        selepas pembedahan. 
        I nfeksi di bahagian lapisan 
        pembedahan TAM I S. 
        Kebocoran di lapisan rektum 

        semasa pembedahan di mana 
        bahagian kebocoran tersebut 
        terpaksa diperbaiki secara  
        jahitan melalui pembedahan  
        laparoskopi abdomen atau  
        secara laparotomi. 
        Barah timbul semula. I ni boleh 
        ber laku jika “margins” yang  
        secukupnya tidak dikeluarkan 
        semasa pembedahan awal. 
        Kecederaan sphincter  anus  
        disebabkan oleh peralatan  
        laparoskopi di dubur  yang 
        boleh ber laku sekiranya  
        “set-up” yang di lakukan  
        tidak cermat. 
         
        Siapakah yang tidak layak untuk 
prosedur TAMIS ini? 
        Barah rektum yang besar  dar i  
        3 cm atau lebih dar i T1 staging. 
        M empunyai kesan merebak di 
        lymph node (  kelenjar ). 

        Barah ter lampau dekat di anus 
        atau pangkal anus. 
        Barah yang berulang dar i  
        pembedahan TAM I S yang  
        terdahulu. 
         
        Sememangnya pembedahan /  pros-
edur TAMIS ini memberi manfaat kepada 
pesakit barah awal rektum dan tidak me-
merlukan stoma. Oleh itu anda semua di-
galakkan untuk menjalani ujian saringan 
kolonoskopi agar barah ini dapat dikesan 
di peringkat awal. 
        Sekiranya anda perlu mengetahui 
lebih lanjut tentang prosedur/ pembeda-
han TAMIS ini atau sebarang jenis pem-
bedahan laparoscopic kanser usus , anda 
boleh berhubung dengan Dr  Shankar  

Gunarasa, Pakar  Bedah Umum, La-

paroskopi dan Kolorektal di Pantai 

H ospital Ayer  Keroh M elaka di ta-

lian 06 2319999 Samb; 2131. 

DR. Shankar Gunarasa

I N  a letter to the editor of 1930’s Bahasa 
Melayu daily War ta Malaya, Sulaiman 
Ahmad announced the establishment of the 
first Anglo-Malay school in Singapura.  
        The letter published on 8 December 
1934 read as follows: “With the sole inten-
tion to serve the bangsa and tanahair , in 
all humility I  inform the establishment of 
an English and Malay school called the 
“Anglo-Malay School” at Jalan Lembu, be-
tween Syed Alwi Road and Diskar Road. 
And it can be said that this is the first Eng-
lish and Malay school in the city of Sin-
gapura” [Dengan tujuan semata-mata 
hendak memperhambakan diri kepada 
bangsa dan tanahair saya dengan beberapa 
hormat dan takzim, memaklumkan yang 
saya telah membuka sebuah sekolah Ingge-
ris dan Melayu yang digelar “Anglo-Malay 
School dalam Jalan Lembu Road, di antara 
Syed Alwi Road dengan Diskar Road dan 
boleh dikatakan iaitu sebuah sekolah Ing-
geris dan Melayu yang pertama sekali 
dibuka dalam bandar Singapura] (War ta 
Malaya, 8 December 1934, p. 7) 
        The main idea behind the move, ac-
cording to Sulaiman, was to enable Malay 
children to be bilingual by training them in 
translating from Bahasa Melayu to the Eng-
lish language and vice-versa. Sulaiman was 
also described as a “Malay Guru” who “has 
given private tuition to a number of promi-
nent Europeans in Singapore” since the 
1920s. He has published two editions of the 
book Good Malay for  Beginners. This was 
reported in the 30 September 1946 issue of 
The Straits Times.            
        Sulaiman was born circa 1892 in Te-
rong, Perak. He realized his ambition in 
Singapura; and had always wanted to be a 
“teacher, author, editor and journalist.”  
Many years ago while rummaging through 
a box of old photographs, I  chanced upon a 
photograph of Sulaiman Ahmad, with the 
caption: “Sulaiman Ahmad, author, editor, 
journalist.” 
        Known in his family narrative as an ad-
vocate on education and the literary, Sulai-
man was the pioneer on a distinct genre in 
Bahasa Melayu periodical publishing before 
the Second World War.  Unlike the ‘Rokam-
bul’ of Sayyid Sheikh al-Hadi, the tradi-
tional Pa’ Pandir tales, riddles and jokes, 
columns, episodes of the Thousand and 
One Nights, or articles ranging from the art 
of the conjuror to the history of ballooning, 
Sulaiman’s journalism instead, was to pro-
vide ‘a good read.’ I t was solely to amuse, 
relax and entertain.   
        He was prolific. He had some seven 
magazines in his stable, published and 
edited in Singapura between 1932 and 
about 1937.  William R. Roff (1972), de-
scribes Sulaiman as “the single most deter-
mined purveyor of light reading” in the 

1930s. But Su-
laiman was not 
completely with-
out the desire to 
instruct his fel-
low men (even if 
only to be 
f ash i on abl e) . 
His first two 
magazines the 
Kemajuan Me-
layu (1932 - ? ) 
and Tanah Me-
layu (1933 – 
1937) were 
banned by the 
religious auth-
orities of Johor 
and Terengganu, allegedly for printing sa-
lacious photographs.  
        According to Roff, the holdings of Ke-
majuan Melayu, listed under University of 
Malay Library, cannot be traced. Tanah 
Melayu, published irregularly from mid 
1933, became a monthly from March 1934 
to October 1936, and again from January 
1937. 
        Sulaiman continued devoting himself 
to entertainment, publishing in succession 
Dunia Sekarang (1934 – 1935), Shorga 
Dunia, Melayu Muda (1936 – 1936), Peng-
geli Hati (1936) and possibly others. I t was 
said that Dunia Sekarang was also pro-
hibited from entering Johore and Tereng-
ganu. In one of the issues, the periodical 
advertised itself as “…menghibur dan me-
nyenangkan hati pembaca” (…entertaining 
and getting readers to feel good).  I t de-
scribed itself as “An illustrated Malay fort-
nightly newspaper devoted to amusement 
and worldly pleasure.”  Sulaiman was most 
enthusiastic of the genre, though he may 
not have been wholly representative.  
        Dunia Sekarang was sold for five cents 

with a subscription rate of $1.50 per year. 
I ts advertising rates were $20.00 for one 
full page; $12.00 for half a page, and $8.00 
for a quarter of a page. I ts circulation 
in1934 was 2,500 copies per issue. I t de-
clined to 1,500 copies per issue in 1935.    
        The newspaper Melayu Muda would 
be seen to be socially progressive. I t was de-
scribed in English on the front page of the 
periodical: “A Malay (fortnightly/ weekly)  
newspaper devoted to reformation and 
progress of the Malays.” According to Ha-
medi Mohd. Adnan (2015), Sulaiman was 
fond of experimenting with his periodicals. 

And Melayu Muda which appeared on 13 
July 1936, reflected the initiative. There was 
also a slogan which said “Jika Tuan Sayang-

kan bangsa, Tuan Bacalah Akhbar Ini” (I f 
you love your race, read this newspaper).  
        Published for the Royal Publishing Co 
at No. 28  Chulia Street, Singapura, the 
Jawi, four-paged weekly, appeared every 
Monday. I t was sold for five cents per copy, 
then among the cheapest periodical before 
1957.  Melayu Muda carried writings ad-
vocating for change and development 
among the Malays.  The newspaper carried 
a leader, brief commentaries, opinions and 
letters to the editor. There were also adver-
tisements. 
        Melayu Muda, which had a circulation 

of some 2,000 copies per issue, debated on 
the backwardness of the Malays; devel-
opment and Islam. It was significant to note 
then that the newspaper had argued that 
Malay backwardness was not because of the 
lack of capital, but for the lack of knowl-
edge. Hence Sulaiman advocated for teach-
ing the Malays on business and industry.   
        Roff suggests that in Sulaiman, we see 
that Malay journalism has finally come of 
age with regular appearance of magazines 
devoted to entertainment. Sulaiman may 
have been the precursor of Malay pop cul-
ture which began to flourish in the early 
1940s with the monthly Filem Melayu 
(May? 1941 - )

PROF. Dato’ Dr. Ahmad Murad Merican 

Sulaiman was fond of experimenting with  
his periodicals. And Melayu Muda which  
appeared on 13 July 1936, reflected the  
initiative. There was also a slogan which  

said “Jika Tuan Sayangkan Bangsa,  
Tuan Bacalah Akhbar Ini” 

“

NEXT WEEK:  

Saudara (1928 - 1941)

*Prof. Dato’ Dr. Ahmad M urad M erican  

is  Professor  of  Social and I ntellectual 

H istory with the I nternational I nstitute 

of I slamic Thought and Civilization, I n-

ternational I slamic University ( I STAC-

I I UM ). H e is a Senior  Fellow with the 

Southeast Asia Research Centre and  H ub  

at De La Salle University, M anila, the 

Philippines.

“

Sulaiman Ahmad, Kemajuan Melayu and Melayu Muda:  

The 1930s Pioneer of  
‘Good Read’ Journalism

AN image of the newspaper Kemajuan Sekarang.

PHOTO of Sulaiman 
Ahmad, author, editor, 
journalist.

BANDA H I LI R - Sindiket 
pemerdagangan bayi dike-
nali Geng Nana tumpas 
apabila kesemua 14 ahli ter-
masuk ketuanya dicekup 
polis dalam beberapa siri 
tangkapan bulan ini. 
         Semua suspek ditahan 
dalam Ops Pintas Nana yang 
dijalankan bermula 1 Dis lalu 
dan menyelamatkan tiga 
bayi berusia dua hingga 
tujuh bulan serta seorang 
kanak-kanak perempuan be-
rusia lima tahun. 
         Ketua Polis Melaka 
Datuk Wira Abdul Majid 
Mohd Ali berkata, sembilan 
daripada 14 suspek ditahan 
itu adalah wanita termasuk 
warga Indonesia manakala 
lima lagi adalah lelaki tempa-
tan yang kesemuanya berusia 
antara 25 hingga 58 tahun. 
         Katanya, turut ditahan 
sepasang suami isteri berusia 
40-an yang dipercayai mem-
beli seorang bayi berusia tiga 
bulan daripada sindiket ber-
kenaan dan kesemua suspek 
ditahan di sekitar daerah 
Melaka Tengah. 
         "Sindiket ini dipercayai 
aktif sejak Mac tahun lalu 
diketuai oleh wanita berusia 
33 tahun dikenali sebagai 
Nana dengan mengiklankan 
bayi di laman sosial Insta-
gram selain mengenal pasti 
mana-mana wanita mengan-
dung luar nikah sebelum 
membuat tawaran. 
         "Ibu mengandung yang 
berminat kemudian akan di-
jaga sebelum melahirkan 
dan kemudiannya bayi itu 
akan dijual dengan harga 
RM12,000 kepada keluarga 
angkat berminat," katanya 

pada sidang media di Ibu Pe-
jabat Polis Daerah (IPD) Me-
laka Tengah, 20 Dis lalu. 
         Menurut beliau, ibu 
mengandung itu ditempat-
kan di inap desa dan mela-
hirkan bayi mereka dengan 
disambut oleh seorang 
bidan wanita berusia 27 
tahun yang kini masih bebas 
dan diburu polis. 
         "Bidan ini dikatakan 
akan menerima upah RM1,-
000 bagi setiap kelahiran 
yang diurusnya," katanya. 

         Mengulas lanjut, Abdul 
Majid berkata, kegiatan sin-
diket ini terbongkar apabila 
menerima aduan daripada 
pasangan suami isteri yang 
memaklumkan tidak me-
nerima sebarang dokumen 
selepas membeli anak angkat 
daripada sindiket. 
         "Pasangan ini yang 
belum menerima sebarang 
dokumen selepas empat 
bulan menerima bayi terba-
bit kemudian merujuk ke-
pada Jabatan Kebajikan 

Masyarakat (JKM) dan 
pihak polis. 
         "Siasatan lanjut dija-
lankan mendapati sindiket 
ini dipercayai sudah men-
jual tiga lagi bayi kepada ke-
luarga angkat dan usaha 
mengesan bayi ini giat dija-
lankan," katanya. 

         Beliau berkata, dalam 
serbuan itu polis turut me-
rampas empat kenderaan, 
lapan telefon bimbit serta 
pasport termasuk dokumen 
digunakan untuk urusan ke-
lahiran bayi dan serahan 
bayi. 
         Jelasnya, bayi dan 

kanak-kanak yang berjaya 
diselamatkan kini berada di-
bawah JKM dan kesemua 
suspek direman sehingga 27 
Disember ini bagi membantu 
siasatan mengikut Seksyen 
14 Akta Antipemerdagangan 
Orang dan Anti Penyelud-
upan Migran 2007. 

Polis Melaka tumpaskan sindiket  
jual bayi di Instagram

ABDUL Majid (dua dari kiri) menunjukkan gambar suspek yang terlibat dalam sindiket  
pemerdagangan bayi di negeri ini. 

Siti Salehah

AYER KEROH  - Orang ramai khususnya 
komuniti maritim digesa supaya sentiasa 
mengutamakan keselamatan diri ketika me-
lakukan aktiviti di pantai dan laut di perairan 
Melaka dan Negeri Sembilan. 
         Pengarah Maritim Melaka dan Negeri 
Sembilan, Kepten Maritim Haris Fadzillah 
Abdullah berkata, susulan cuaca yang tidak 
menentu serta laut bergelora Agensi Penguat-
kuasaan Maritim Malaysia (Maritim) berha-
rap langkah keselamatan dapat diambil. 
         "Mereka yang berisiko tinggi berhada-
pan dengan kecemasan di laut membabitkan 
golongan nelayan, penggemar aktiviti rek-
reasi seperti mandi laut serta memancing. 
         "Golongan ini boleh dikatakan tidak arif 
dengan 'marine nature' berbanding mereka 
yang bekerja secara harian di laut. 
         "Tambahan pula keadaan cuaca semasa 
di Malaysia tidak menentu berikutan perali-
han Monsun Timur Laut," katanya. 
          Menurut beliau Maritim turut mening-
katkan pemantauan di kawasan tumpuan pe-
lancong antaranya di Pantai Pengkalan Balak 
dan Tanjung Puteri di Melaka dan Telok Ke-
mang serta Port Dickson, Negeri Sembilan. 
         "Selain itu pengusaha bot juga diingat-
kan agar mengutamakan faktor keselamatan 
selain orang ramai dinasihatkan mengambil 
langkah berjaga-jaga serta merujuk ramalan 
kaji cuaca bagi melakukan aktiviti air," ka-
tanya.

Nelayan, kaki pancing Melaka 
diingat utamakan keselamatan

ANTARA program preventif SAR 
yang dilaksanakan oleh pikak 
APMM membabitkan nelayan 
Melaka dan Negeri Sembilan.

M ERLI M AU  - Kementerian Pertanian 
dan Industri Makanan (MAFI) mempe-
runtukkan RM10 juta bagi memperluaskan 
lagi Program Pertanian Bandar atau Kebu-
niti pada tahun hadapan. 
        Timbalan Menterinya, Datuk Seri Ahmad 
Hamzah berkata, peruntukan itu adalah usaha 
kementerian bagi membantu mengurangkan 
kos sara hidup rakyat khususnya yang terkesan 
susulan pandemik COVID-19. 
        Beliau berkata, selain pertambahan jumlah 
peruntukan, bilangan peserta pada tahun hada-
pan juga akan diperluaskan. 
        "Pada tahun ini kita memperuntukkan 
RM4.5 juta yang memberi manfaat kepada 39, 
608 individu di seluruh negara dan untuk tahun 
hadapan kita peruntukan RM10 juta. 
        "Selain peruntukan tahunan, kerajaan juga 
memberi peruntukan tambahan sebanyak 
RM30 juta dan menjadikan jumlah keseluruhan 
untuk Program Kebuniti berjumlah RM63.32 
juta sepanjang 2021," katanya. 
        Beliau berkata demikian pada Program Pe-
nyerahan Kit Pertanian Bandar Bagi Japerun 
Serkam dan Merlimau, 19 Dis lalu. 
        Hadir sama, Timbalan Ketua Pengarah 

(Pengurusan dan 
Regulatori) Jabatan 
Pertanian Malaysia, 
Norsam Alwi; Ahli 

Dewan Undangan Ne-
geri (ADUN) Merlimau, 

Dr Muhamad Akmal 
Saleh; ADUN Serkam, Datuk 

Zaidi Atan serta Pengarah Jabatan 
Pertanian Melaka, Rozli Azizi Talib. 
        Menurut beliau, menerusi Program Kebu-
niti, seramai 3,700 orang menerima manfaat 
bagi seluruh negeri Melaka sepanjang tahun 
ini. 
        "Secara keseluruhan peruntukan untuk Me-
laka tahun ini bernilai RM3,795,500 dan untuk 
Parlimen Jasin sahaja seramai 890 menerima 
manfaat. 
        "Untuk hari ini sebanyak 120 kit disediakan 
Jabatan Pertanian Negeri Melaka dan diagihkan 
kepada penerima di Dewan Undangan Negeri 
(DUN) Merlimau dan 150 kit lagi untuk DUN 
Serkam," katanya. 
        Mengulas lanjut Ahmad berkata, Program 
Pertanian Bandar adalah inisiatif diambil MAFI 
untuk memastikan aktiviti pengeluaran maka-
nan disokong oleh semua peringkat masyarakat 
khususnya golongan B40.

Pertanian Bandar bantu  
kurang kos sara hidup - MAFI

AHMAD Hamzah menerangkan kaedah fertagasi digunakan untuk Kit Pertanian 
Bandar. 

“Se c ara   

ke se luruhan  

pe runtukan untuk  

Me laka  tahun ini be rnila i 

RM3,795,500 dan  

untuk Parlime n Jasin  

sahaja  se ramai  

890 me ne rima  

manfaat.”

 
 
KUALA LI NGGI  - Hanya sel-
epas empat hari dilepaskan ke 
dalam sangkar, 70,000 anak ikan 
tilapia merah yang dipelihara me-
lalui projek penternakan ikan air 
payau Jabatan Perikanan di Kuala 
Linggi, di sini mati akibat banjir. 
        Arus deras Sungai Linggi be-
rikutan hujan lebat di sebelah 
hulu sungai menyebabkan anak 
ikan yang dipelihara melalui pro-
jek penternakan itu tidak mampu 
bertahan. 
        Pengarahnya Mohd Fauzi 
Salehon menjelaskan, hujan lebat 
mulai jam 3 petang, 17 Dis lalu 
menyebabkan arus sungai men-
jadi deras manakala sungai bertu-
kar keruh dengan ketara. 

        "Kualiti air Sungai Linggi 
mengalami perubahan kadar ke-
masinan yang mendadak dan 
kadar kekeruhan air meningkat 
akibat kelodak yang dibawa oleh 
arus sungai. 
        "Kadar oksigen dalam sungai 
tidak stabil dan ini menyebabkan 
anak ikan tilapia mengalami teka-
nan sebelum mati," katanya ke-
pada Melaka Hari Ini.  
        Anak ikan berkenaan dil-
epaskan ke dalam 64 sangkar ikan 
yang petak sangkarnya diperbuat 
daripada besi tahan karat mana-
kala jaringnya diperbuat daripada 
nylon tahan rendaman dalam air 
payau pada 14 Disember lalu. 
        Sangkar yang setiap satu be-
rukuran 3x4 meter itu dibina me-
lalui pelaburan RM400,000 

Jabatan Perikanan di perairan 
Kuala Linggi, iaitu lokasi pertem-
bungan antara air masin laut den-
gan air tawar Sungai Rembau. 
        Ketua nelayan bagi projek 
itu, Azmi Mohd Nordin berkata, 
kejadian disedari pada malam 18 
Dis lalu apabila ikan mati timbul 
di permukaan sungai. 
        "Beberapa peserta projek 
yang turun ke pelantar penterna-
kan ikan sangkar pada malam itu 
terkejut apabila mendapati anak 
ikan sudah mati akibat banjir," 
katanya. 
        Azmi berkata, nelayan terba-
bit terpaksa menunggu peruntu-
kan lain untuk mendapatkan anak 
ikan tilapia yang dijangka Jan 
depan. 

70,000 anak ikan tilapia merah mati

SEBANYAK 70,000 anak ikan tilapia merah yang dilepaskan ke dalam 
sangkar ikan di Kuala Linggi pada 14 Dis lalu mati akibat banjir.

Din Ahmad

 
 
AYER KEROH  - Kakitangan ke-
rajaan di lapan Bangunan Guna-
sama Menara Persekutuan dan 
Wisma Persekutuan boleh mela-
porkan sebarang isu melibatkan 
kerosakan bangunan menerusi 
aplikasi e-Aduan bermula 22 Dis. 
         Setiausaha Bahagian, Baha-
gian Pengurusan Hartanah Jaba-
tan Perdana Menteri, Khairul 
Azhar (Nik) Abu Bakar berkata 
inisiatif melaporkan aduan mene-
rusi e-Aduan itu dapat dimanfaat-
kan kepada semua jabatan 
kerajaan yang menghuni Bang-
unan Gunasama Persekutuan di 
Zon Selatan. 
         Katanya, aplikasi yang boleh 
dimuat turun dari Playstore dan 

Appstore itu memberi kemudahan 
serta memberi maklumat status 
pembaikan dengan lebih cepat dan 
aduan dapat diurus dengan lebih 
baik. 
         "e-Aduan merupakan satu 
model maklumbalas pelanggan 
yang dibangunkan oleh syarikat 
Ambang Wira Sdn Bhd bagi mem-
bolehkan pelanggan atau pengguna 
menyalurkan aduan menerusi tele-
fon bimbit pintar. 
         "Menerusi aplikasi ini, peng-
guna boleh membuat aduan kero-
sakan bangunan untuk diambil 
tindakan segera oleh syarikat terse-
but dan pengadu atau pengguna 
akan menerima status aduan dari 
masa ke semasa sehingga pembai-
kan yang diadukan selesai," ujar-
nya. 

         Sementara itu, Ketua Pegawai 
Eksekutif Ambang Wira Sdn Bhd, 
Nik Adnan Nik Mohd Salleh ber-
kata aplikasi e-Aduan itu akan 
digunakan oleh semua penghuni di 
setiap 20 bangunan gunasama Zon 
Selatan dan Zon Sarawak. 
         "Menerusi aplikasi ini, peng-
guna boleh melihat cara penguru-
san serta jadual penyelenggaraan 
fasiliti dilaksanakan termasuk 
input, data, aset atau rekod bang-
unan gunasama. 
         "Aduan penghuni akan dipan-
tau dengan lebih berkesan secara 
digital serta akan memberi mak-
lum balas efisien kepada pengadu 
serta aduan akan dipantau secara 
telus dan pengguna boleh melihat 
sejarah aduan," katanya. 

Perkenal aplikasi e-Aduan lapor kerosakan di Bangunan Gunasama Persekutuan

KHAIRUL AZHAR (kanan) ketika gimik pelancaran Aplikasi Mobil  
e-Aduan oleh Ambang Wira Sdn Bhd di Lobi Wisma Persekutuan,  
diiringi wakil dari Ambang Wira dan Bangunan Gunasama Wisma  
Persekutan Melaka.

Fiqa Jamal

Siti Salehah

AYER KEROH  - Seni bu-
daya dan warisan negeri 
akan terus dimartabatkan 
dengan penerbitan buku 
pantun dalam tiga bahasa 
berbeza. 
        EXCO Warisan dan 
Kebudayaan Negeri Datuk 
Muhammad Jailani Khamis 
berkata, langkah menerbit-
kan seni warisan itu dalam 
Bahasa Melayu, Inggeris 
dan Mandarin dipercayai 
mampu mempromosikan 
budaya negeri ini agar 
mudah difahami pelancong 
yang berkunjung ke Me-
laka. 
        Jelasnya, pihaknya ko-
mited untuk bekerjasama 
dengan Yayasan Hasanah 
dan Dewan Bahasa dan 
Pustaka (DBP) bagi mener-
bitkan cetakan warisan ne-
geri yang telah menerima 
pengiktirafan UNESCO 
pada tahun lalu itu. 
        "Dalam hal ini saya 
tengok setakat ini hari pan-
tun ini berada diperingkat 
'regional' jadi kalaulah kita 
mendapat dorongan dari 
DBP dan Yayasan Hasanah, 
kita kena ada satu projek 
perintis dalam tempoh 
pasca COVID-19 ini untuk 

terbitkan buku pantun 
dalam tiga bahasa berbeza. 
        "Ia diterbitkan dalam 
Bahasa Melayu sebagai ba-
hasa utama, diikuti Bahasa 
Inggeris dan Bahasa Man-
darin. Kenapa Mandarin? 
Ini adalah kerana kadar pe-

lancongan nombor satu di 
Melaka ini adalah daripada 
China. 
        "Saya yakin seni bu-
daya pantun ini penjalin 
hubungan silaturahim dan 
jika kita mengimarahkan 
pantun ini ianya boleh 

menjadi satu katalis atau 
elemen yang meningkatkan 
lagi salah satu prinsip 
rukun negara kita iaitu ke-
sopanan dan kesusilaan," 
katanya. 
        Beliau berkata demi-
kian pada sidang media sel-

epas merasmikan Pen-
utupan Majlis Pentas Kem-
uncak Sanggar Berbalas 
Pantun dan Pelancaran 
Buku Pantun Warisan Mer-
entas Zaman di Auditorium 
Panggung Seri, Jabatan Ke-
budayaan dan Kesenian 

Negara (JKKN) Melaka, 24 
Dis lalu. 
        Hadir sama, Pengarah 
JKKN Melaka, Ezlina Alias, 
Ketua Seni Warisan dan 
Ruang Awam Yayasan Ha-
sanah Zainariah Johari dan 
Ketua Satu Persatuan Pen-
ulis Melaka (PENAMA) 
Zauawi Che Cob. 
        Mengulas lanjut, beliau 
berkata, penerbitan buku 
pantun itu merupakan 
langkah utama bagi menge-
kal dan mempromosikan 
budaya warisan yang terda-
pat di negeri ini. 
        Malah katanya, pelba-
gai pendekatan lain akan 
diambil kerajaan negeri 
bagi mengekalkan pelbagai 
warisan di Melaka terma-
suk menggunakan pende-
katan secara dalam talian 
sebagai medium mendekati 
generasi muda. 
        "Kita akan aturkan pel-
bagai langkah lain bagi 
mempromosikan warisan 
ini termasuklah usaha 
dalam sektor pelancongan 
negeri dimana kita akan 
mengadakan kempen per-
tukaran sektor pelancongan 
bersama negeri lain bagi 
mempergiatkan pelancon-
gan domestik antara negeri 
mulai Januari depan," ujar-
nya. 

Martabat pantun dalam tiga bahasa

MUHAMMAD Jailani (kiri) melancarkan Buku Pantun Merentas Zaman diadakan di Auditorium JKKN, baru-baru ini.

Faiz Hasan

AYER KEROH  - Majlis Pem-
bangunan Melaka Waterfront 
Economic Zone (M-WEZ) akan 
meneliti segala bantahan yang di-
bangkitkan berhubung projek 
tebus guna tanah bagi pembang-
unan koridor ekonomi itu. 
        Ketua Pegawai Eksekutif M-
WEZ Datuk Mohd Yusof Abu 
Bakar berkata, segala bantahan 
itu akan disesuaikan dengan ke-
perluan daripada Jabatan Tekni-
kal yang terlibat. 
        Bagaimanapun, tegasnya 
buat masa ini, segala aspek pem-
bangunan yang dirangka masih 
dalam peringkat kajian, terma-
suklah masih menunggu laporan 
penilaian impak alam sekitar 
(EIA). 
        "Orang ramai perlu faham 
bahawa, sekiranya ada masalah 
dalam laporan EIA, pihak ber-
kuasa tempatan iaitu Majlis Ban-
daraya Melaka Bersejarah 
(MBMB) sendiri tidak akan mem-
beri kebenaran kepada projek 
tersebut. 
        "Jadi, kita perlu bercakap 
mengikut fakta dan kita akan me-
rujuk segala laporan sebelum se-
barang keputusan lanjut diambil," 
katanya kepada Melaka Hari Ini. 
        Beliau berkata demikian bagi 
menjawab bantahan yang dike-
mukakan sebuah gabungan NGO 
yang dikenali sebagai Save Our 

Shores (SOS) Melaka, pada 23 Dis 
lalu. 
        SOS Melaka mendakwa ke-
bimbangan utama orang ramai 

ialah projek tambak laut di atas 
tanah seluas lebih 121 hektar itu 
akan menjejaskan aliran air sun-
gai ke laut, sekali gus dikhuatiri 

menyumbang punca banjir kilat. 
        Selain itu, mereka turut men-
dakwa projek pembangunan itu 
dibuat di atas tapak yang diwarta-

kan sebagai kawasan warisan ne-
gara, selain akan menjejaskan ka-
wasan pendaratan penyu di Pulau 
Upeh. 

M-WEZ ambil perhatian segala bantahan

ILUSTRASI pembangunan M-WEZ di pesisir pantai Melaka. 

Siti Salehah

 
 
KUALA LUM PUR - Ahli 
Dewan Undangan Negeri 
(ADUN) Bemban, Dr Mohd 
Yadzil Yaakub dilantik seba-
gai Ketua Badan Pimpinan 
Negeri Bersatu Melaka yang 
baharu berkuatkuasa 14 Dis 
lalu. 
        Presiden Bersatu, Tan 
Sri Muhyiddin Yassin dalam 
satu kenyataan memaklum-
kan, lantikan itu berkuat-
kuasa bagi menggantikan 
bekas ADUN Paya Rumput, 
Datuk Wira Mohd Rafiq 
Naizamohideen yang telah 
meletakkan jawatan pada 26 
Nov lalu. 
        Katanya, Ahli Parlimen 
Masjid Tanah, Datuk Wira 
Mas Ermieyati Samsudin 
pula dilantik sebagai Tim-
balannya yang baharu. 
        "Pelantikan Dr Mohd 
Yadzil dan Mas Ermieyati 
bagi menerajui Badan Pim-
pinan Negeri Bersatu Me-
laka serta penyusunan 
semula Badan Pimpinan 
Negeri Bersatu Melaka diya-
kini dapat memperkuatkan 
struktur parti dan memper-

kukuhkan lagi perkhidma-
tan parti kepada rakyat ne-
geri Melaka," katanya 
dalam satu kenyataan di 
sini, hari ini. 

Mengulas lanjut, beliau 
berkata Dr Mohd Yadzil 
yang telah memenangi ke-
rusi Dewan Undangan Ne-
geri (DUN) Bemban dalam 
Pilihan Raya Negeri (PRN) 
Melaka pada 20 Nov lalu. 

"Beliau merupakan 
Ketua Bahagian Bersatu 
Jasin dan Timbalan Penge-
rusi PN Negeri Melaka. 

"Dr Yazil berkelulusan 
I jazah Perubatan dari Uni-
versiti Udayana Indonesia 
dan pernah berkhidmat di 
Hospital Melaka dari tahun 
2005 hingga 2009 sebelum 
menjadi Pegawai Perubatan 
di Poliklinik Hidayah, Jasin. 

"Manakala, Datuk Wira 
Mas Ermieyati yang juga 
Timbalan Menteri di Jaba-
tan Perdana Menteri meru-
pakan Ahli Majlis Pimpinan 
Tertinggi Bersatu, Naib 
Ketua Srikandi Bersatu 
serta Ketua Bahagian Ber-
satu Masjid Tanah," ka-
tanya. 

DR Mohd Yadzil

Mas Ermieyati

Dr Mohd Yadzil, Mas Ermieyati 
ketuai Bersatu Melaka
Faiz Hasan

ASAH AN - Ahli Dewan Undan-
gan Negeri (ADUN) Asahan, Fai-
rul Nizam Roslan mencadangkan 
kepada Kementerian Pendidikan 
Malaysia (KPM) supaya menjadi-
kan Sekolah Kebangsaan (SK) 
Nyalas sebagai sekolah sukan 
dalam masa terdekat. 
        Katanya, perkara itu merupa-

kan hasil perbincangan bersama 
Guru Besar SK Nyalas, Imran 
Lamin selepas sekolah terbabit 
diangkat menjadi akademi angkat 
berat. 
        Katanya, cadangan itu akan 
dikemukakan kepada KPM be-
rikutan sekolah berkenaan juga 
berjaya melahirkan atlet-atlet 
baru terutama dalam sukan ang-
kat berat. 

        "Kita mahu SK Nyalas ini 
diangkat seiring seperti Sekolah 
Menengah Kebangsaan (SMK) 
Seri Kota dan sukan apa yang 
tidak ada di sekolah itu (SMK Seri 
Kota) kita wujudkan di SK Nyalas 
untuk lahirkan pelapis-pelapis 
dalam bidang sukan. 
        "Usaha ini sekali gus dapat 
mengoptimumkan dan mening-
katkan secara langsung ekonomi 

Asahan dan memperkenalkan 
Nyalas kepada dunia luar," kat-
anya. 
        Beliau berkata demikian sel-
epas meraikan lima atlet remaja 
yang berjaya merangkul emas 
dalam kategori sukan angkat 
berat di Karnival Bakat Sukan 
yang diadakan di Kuala Lumpur 
awal Dis lalu, di Dewan JAPE-
RUN Asahan. 

        Mengulas lanjut, beliau juga 
mengimpikan untuk melahirkan 
lebih ramai atlet pelapis Melaka di 
dalam kawasan Dewan Undangan 
Negeri (DUN). 
        "Saya turut difahamkan ter-
dapat lebih 30 pelapis yang ada di 
sekolah terbabit dan kalau kita le-
paskan bakat mereka ini, ia meru-
pakan kerugian kepada negeri," 
katanya. 

SK Nyalas diangkat sekolah sukan

ANTARA remaja yang bergelar johan angkat berat di Karnival Bakat Sukan Kuala Lumpur.

FAIRUL Nizam (tiga dari kanan) ketika 
menyampaikan sijil penghargaan serta 

pingat emas dan sedikit wang sagu hati 
dari pihak Japerun Asahan kepada lima 

atlet memenangi pingat emas dalam 
kategori Bakat menerusi Karnival Bakat 

Sukan di Dewan Japerun Asahan.

LIMA atlet remaja menunjukkan pingat emas yang diraih dalam sukan angkat berat  
di Karnival Bakat Sukan Kuala Lumpur, awal bulan ini.

Fiqa Jamal

